
                                               Asnimmer 

 

        ♦Di tazwara, ad d-nini tanemmirt d tameqqrant i yemsulɣa yal 

yiwen s yisem-is imi d wigi i aɣ-d-yefkan afus n lemεawna d 

tebɣest akken ad naẓ ɣer sdat, yerna mugren-aɣ-d s wudem 

yeḍsan d wul yennecraḥen. 

♦Tanemmirt i wid aɣ-iεawnen ama si lebεid neɣ si leqruban ladɣa 

Agezdu n Tutlayt d Yidles Amaziɣ n Tizi Wezzu. 

         ♦Tanemmirt i yiselmaden d yinelmaden n ugezdu n tutlayt  d 

yidles amaziɣ n Tubiret d wid akk iqedcen deg-s. 

                                                              

                                                                  FaziaLynda 

                                                                  



 

                        Abuddu 

 

       Di  tazwara ad cekreɣ  Sidi  Rebbi   iyi-fkan 
tazmert d tebɣest  akked Baba d Yemma iyi-ԑawnen s 
yal taɣawsa  imi s lqedra-nsen ṣawḍeɣ ɣer wannect-a, 
ad asen-buddeɣ amahil-a  ad yili di lxater-nsen. 

    Ad rnuɣ ad tbuddeɣ i yissetma yal yiwet s yisem-
is Ṣara, Amina, Samiya mebla ma ttuɣ gma 
amecṭuḥKarim, itri yeḍwan axxam. 

   Daɣen ad hduɣ i temddukkal-iw ladɣa 
tameddakkelt-iw Fazia  d twacult-is akked leḥbab-iw 
anda ma llan. 

  Akken daɣen ad t-hduɣ i yiselmaden-iw iyi-d-yefkan 
tamusnni ladɣa Mass Lԑufi i yellan di lmendad. 

 

                                            Massa Lynda. 
 



 

                               Abuddu 

        Di tazwara, ad buddeɣ amahil-a i 
yimawlan-iw εzizen: baba ladɣa yemma i d-
yellan d aɣbalu, ur iyi-tciḥ s kra ɣef yidles-
nneɣ. 

♦ I weltma: Wahiba d watmaten-iw:Brahim 
d twacult-is, Ṭaher d twacult-is, Moḥemmed d 
Σli. 

♦ Ad buddeɣ daɣen i temddakkelt-iw Linda 
d twacult-is, akked timddukkal-iw merra: 
Ḥanane, Kahina, Lila…D tid akk iyi-snen, 
yal yiwet s yisem-is. 

♦ Bla ma ttuɣ akk iselmaden i yiseɣren ama 
di Draε Lmizan neɣ di Tubiret ladɣa Mass 
Lεufi i yeddan yid-nteɣ deg umahil-a.    

 

                                               Massa Fazia 

Tazwert 

             Tasekla d yiwen n uwqam n usebgen i yellan acḥal n leqrun aya1, seg 

wasmi i yebda umdan yettxemmim ɣef talsa d yiman-is, tban-d i tikkelt 

tamezwarut di tallit n Aristote xas akken ur as-fkan ara isem-a « tasekla » armi d 

lqern wis 19. Xas akken ur nezmir ara ad tt-id-nesbadu imi am ugaraw. 

Yewεer asbadu n tsekla imi tella si zik, annar-is meqqer,ma nesbadu-tt-id di tallit-

nni n zik d tura temgarad, zik idles yettwarun ixuṣ aṭas yerna s tewzel2. 

      Ihi tasekla tezga tettembiwil  akked wakud, rennunt-d tewsatin nniḍen d 

timaynutin, dima yettnerni wannar-is. 

Yal agdud  neɣ aɣref deg umaḍal yesԑa iɣeblan d yiserman i ten-izedɣen, ɣef  aya 

si zik-nsen imdanen ttaԑraḍen ad rren iɣeblan-nsen di tsekla. 

Tasekla n waɣref  d allal n taywelt  igerzen, i yettaf akken ad isenfali ɣef  tid i t-

yuɣen am iɣeblan neɣ ayen i wumi yeḥwaǧ. Teqqen neɣ d ayen  yellan d 

axemmem ɣef tudert  n umdan, yezmer ad tt-id-yesnulfu yiwen neɣ agraw. 

Tasekla d inaw iireṣṣan ɣef tfulka n wawal. Yezmer ad yili yinaw-a d tira  i 

yettwaru, yezmer ad yili d timenna i yettwanna. Nettat s timad-is tesԑa kraḍ n 

yiferdisen i tt-id-yeslalayen: amesnulfu, asnufu, azayez n usnulfu; ur tettili  ara 

tsekla ma yella ulac yiwen seg yiferdisen-a. 

 Гef aya ad nwali belli tasekla tesԑa azal d ameqqran di yal timetti. Ad tt-naf tebḍa 

ɣef 02 n taggayin  tigejdanin: tamedyazt akked d tesrit, daɣen snat-a bḍant ɣef 

leṣnaf. Ma d nekkenti neddem ṣṣenf n tesrit i yebḍan ɣef  02 n yeḥricen: tasrit 

tamensayt akked innan wezzilen Md : timseԑraq. 

Timseԑaq akken i tent-nettwali d asteqsi i yeḥwaǧen tiririt, ad tent-negzu d 

timseԑreq mi ara ad yeḍfer asteqsi tafyirt-a: «D acu-tt? D acu-tt? ». Tuget deg-sent 

ttasent-id i lweha d urebbi n ugrud. Llant temnaḍin i yessizwiren tafyirt-nni n 

usteqsi, llan tid i tt-id-yessegrayen. 

                                                             
1VAILLANT, Alain., L’histoire littéraire, Armand Colin, Paris, 2010-2011, P 101. 
2 Ibid, P 102. 

      Innan wezzilen bḍan ɣef 02 n yeḥricen: inzan d lemԑun, timseԑraq. Xas akken 

inzan d lemԑun sԑan azal d ameqqran di tmetti imi yes-sen i seddayen tudert-nsen, 

maca ayen i aɣ-yecceɣben d timseԑraq imi akken i nettwali nezmer ad d-nini 

ttwaḥeqrent di tmetti, drus i tent-yessexdamen ala i turart d uqesser akked usԑeddi 

n lweqt. Seg yimedyaten ɣef wazal-is iruḥen: mi ara testeqsiḍ albeԑḍ fell-asent, ad 

yeḍs amzun ur swint ara, ur llint ara di tmetti. 

      Nebɣa s unadi-a ad nefk azal i uḥric-a. Itett deg ul-nneɣ ayɣer aṭas n medden 

ḥeqqren-t, ur as-fkin ara azal i as-ilaqen. Daɣen annar n temseԑraq meqqer anda 

ad d-naf di yiwet n temnaḍt tettbeddil talɣa-nsent xas akken sԑant yiwet n tririt 

akken i tettbedil si temnaḍt ɣer tayeḍ, yerna llant  timseԑraq temgarad tririt-nsent 

xas akken  d yiwet n temseԑreqt. Iswi-nneɣ agejdan d asnerni n wannar n 

temseԑraq, d ayen i aɣ-yeǧǧan ad nextir taddart (Leԑzib n Ccix ) ur nettwassen ara, 

ur d-yelli ara deg-s unadi. 

       Timseԑreqt d tawsit taseklant, d tagdudant, d taqburt am tumgist d tmacahut, 

yerna tella am nutenti deg unfufed3, maca annect-a yella-d deg-s umgarad imi 

timucuha d tumgisin yella-d fell-asent unadi alqayan ma d timseεraq ttwabedrent-

d kan s umata, ixuṣ unadi alqayan fell-asent imi ttaken-asent-d kan tibadutin, 

maca tabadut n temseԑreqt temxalaf seg unagmay ɣer wayeḍ. 

Ihi, d acu i d tabadut i as-fkan i temsaԑreqt? D acu-tent tulmisin n ugbur akked 

talɣa i ɣef tettwabna? D acu-tent tiwuriwin-nnes di tmetti tamensayt? Imi negmer-

d ammud si taddart n Leεzib n Ccix, d acu n isental i d-yeddan deg-s ? 

Tiririt tessebgan-d asentel.Tezmer ad d-tawi ɣef ugar n yiwen n usentel?  

 

      ♦ Imi timseԑraq llant si zik, ddant-id si tsuta ɣer tayeḍ; ihi agbur yerza ɣer 

umdan, yettawi-d ɣef akk ayen i as-d-yezzin di twennaḍt d ugama. 

     ♦ Seg d-nenna d akken timseԑreqt d asteqsi, ihi yezmer ad yili meẓẓi akken 

yezmer ad yili meqqer. Ma d tiririt-is tezmer ad tili d yiwet neɣ ugar. 

                                                             
3MURTADH, Abd Lmalek., El-Alghaz El-Chaabia El-Djazairia, Diwan El-Matbouat El-Djamiéa, 

Oran, Alger, 2007-2009, P13. 

   ♦ Timetti tessexdam timseԑzaq i uwelleh d urebbi i d-yeddan deg yiḥulfan-is; ihi 

ttilint-id ɣef yiɣeblan d uguren n tudert, ayen i d-yettaf umdan d iԑewwiqen di 

tmetti am yer tudert, taleqqi, berru, zwaǧ, etg. 

 

 

   Tarrayt n unadi 

       Deg unadi-nneɣ negmer-d ammud n temseԑraq si taddart n Leεzib n Ccix s 

useqdec n tarrayt n usidwel. Asidwel d yiwet n tmiḍrant i wumi temxalaf tbadut-is 

ilmend n taɣult tettas-d udem ɣer wudem. Di tazwara d tarrayt tadamsant i isehlen 

i uεeddi4. D agraw n yesteqsiyen i d-yettilin s timawit.Yesεa aṭas n tarrayin5 akken 

ad d-negmer isallen. Yesԑa 03 n leṣnaf: ilelli, usrid, arusrid. Nesseqdec tamiḍrant-

a akken ad nessishel amahil yerna ad d-nerbeḥ akud. 

          Uguren i d-nemlal deg wannar : 

•Deg unejmuԑ n temseԑraq nufa-d ugur akked temɣarin i d-nesteqsa. 

•Tella tin ur nezmir ara ad d-temmekti mebla ma ur tekcim ara s ussu. 

•Tella tin i d-yeqqaren, timseԑraq ttilint-d tameddit ɣer rrif n lkanun. 

•Llant aṭas sexlaḍent gar temseԑraq ama amek i tent-id-qqaren ama di tririyin-

nsent. 

     •Llant kra n temɣarin mi i tent-nesteqsa ad ḍsent qqarent-d ma d annect-a i 

teqqaremt, rnu ɣef waya tella yiwet n temɣart tḥawez-aɣ-d tenna-d ur stufeɣ ara i 

tmesxir. 

Uguren n umahil: 

 Lexṣaṣ n yedlisen i d- yettawin, i d-yettmeslayen ɣef temseԑraq 

 Llan yedlisen i d-yettawin fell-asent maca ur d-llin ara di temkerḍit-nneɣ, kra 

llan kan deg ugezdu n Tizi Wezzu, wiyaḍ deg ugezdu n Bgayet kan. 

 Ugur n tsuqilt. 

                                                             
4 KAUFMAN, Jean-Claude., L’enquête et ses méthodes, L’entretien compréhensif (2ème refondue), 

Armand Colin, Paris, 2007, P 09. 
  5Ibid, P 10. 

             Tasekla taqbaylit d tanesbaɣurt imi tesεa aṭas n tewsatin i d-

yeddan deg ubrid n timawit maca sεant azal meqqren di tmetti si zik, yal 

tasuta tettaǧǧa-tent-id i tayeḍ. Tiwsatin-a cuddent s amdan, ttawin-t-id 

ɣef  tudert-is. Daɣen yettili-d usnerni deg-sent s wakud d ayen i yettaran 

tasekla taqbaylit ad tili d tamerkantit. Tasekla tamensayt taqbaylit s 

umata tebḍa d 02 n yiḥricen igejdanen : tamedyazt akked tesrit. 

I-Tiwsatin d tbadut-nsent 

  I-1-Tamedyazt 

I-1-1- Tabadut-is 

          Tamedyazt uqbel akk d timenna icebḥen, iwenεen6, tawsit7 i yemmucaεen aṭas 

di tmettiyin n umaḍal, ula d timetti taqbaylit tella-d deg-s s tuget imi yes-s i d-qqaren 

ayen i ttḥulfun. Zik ttwalin tamedyazt d isefra icebḥen i d-qqaren irebbiten, d 

imeslayen-nsen8. Ma d tura, tamedyazt « (…) d imeslayen (anamek n Saussure), (…) 

d taɣuct i yerzan ɣer yiwen kan, d inumak-is netta. (…) tawsit tudyizt d tin  

yettwacnan s wallalen n uẓawan, s unamek atrar, yessenfalay  iḥulfan zeddigen 

yerna yesselɣay iḥulfan n umedyaz(…) ».9 

Adlis amezwaru akk i d-yewwin ɣef tmedyazt taqbaylit d win n Hanoteau anda i 

d-yejmeε 621 n yisefra akked si 04 armi 32 n yefyar.Yura-ten s taεrabt d tlatinit 

yerna yessuqel-iten. Isefra-a ijmeε-iten-id si tmetti tamensayt n Ǧerǧer.10 

Tamedyazt teqqen s agdud imi d netta i tt-id-yesnulfuyen ama yiwen kan neɣ 

agraw di tmetti tamensayt imi yes-s sawaḍen ad d-ssenfalin ayen akk i ttḥulfun 

neɣ ayen akk i ttidiren, aya yessebgen-it-id  Nacib di tbadut i yefka i tewsit-a 

‹‹Akken yebɣu yili, tamedyazt d tumant tagdudant ur nezmir ara ad tt-nekkes seg 
                                                             
6 BORDAS, Eric., L’analyse littéraire, 2emeédition « Armand Colin », Paris, 2011, P 215. 
7« tawsit » akken i tt-id-yesbadu  SALHI, M-A., Asegzawal ameẓyan n tsekla, L’Odyssé, Tizi Ouzou, 

2012, P 66.« tamiḍrant-agi ‘’ tawsit ’’, temmal-d lewsayef [sic] yettarran iḍrisen ddukklen deg yiwen 

ssenf[sic]. Lewsayef-agi , qqnen ɣer waṭas n yeswiren. Iswiren i d-yettbanen mliḥ d wid n talɣa d 

ugbur d tmenna. Iswiren-agi akk ttekkin deg tḍersa s yin akkin deg usennef [sic] n yiḍrisen d 

tiwsatin[sic]. » 
8 BORDAS, Eric., op.cit, P 214. 
9 JOUBERT, Jean-Louis., La poésie, 3emeédition « Armand Colin/HER », Paris, 1998-1999, PP 75-76. 
10 NACIB, Youssef., Anthologie de la poésie kabyle (bilingue), Publisud, Paris, 1994, P 11. 

yidles n ugdud,ad tili tesεa assaɣ akked tudert tanmettit acku agbur-is,ilugan-is 

inmettiyen,ansayen, aram n ugraw...etg ibennu-d ɣelluy n tɣessiwin 

tinmettiyin››.11 

Tamedyazt tesεa azal d ameqqran, d aya i d-yeslulen imedyazen d tmedyazt. 

I-1-2- Tiwsatin-is 

M.Djellaoui yebḍa tamedyazt ɣef 06 n tewsatin12:  

1. Tin n tyemmat 

2. Tin n lweqt n uxeddim 

3. Tin n lfuruḥ 

4. Tin n umεeẓber 

5. Tamedyazt tadiyanit 

6. Tin n tegrawliwin 

I-1-2-1-Tin n tyemmat 

Tamedyazt  n tyemmat d tin i d-qqarent tilawin sumata ladɣa tayemmat 

mi ara tebɣu ad tezzuzen neɣ ad tesserqes mmi-s. Yebḍa-tt ɣef 02 n 

yeḥricen igejdanen: azzuzen d userqes. Sin-a d tijinatin d ccnawi 

ḥninen akken ad tesgen neɣ ad tessaki llufan-is.13 

Yal tayemmat taqbaylit tettili kan deg uxxam, ur tezmir ara ad teffeɣ 

acku nettat i d nnif n twacult. Tettɣimi tettrebbi arraw-is d wayyawen-

is, tesεa iɣeblan neɣ ayen i tt-iceɣben maca mi ara tezzuzun neɣ 

tesserqas llufan-is, tettawi-d isefra s tijinatin, tessufuɣ-d ayen yellan 

deg ul-is. 

I-1-2-2-Tin n lweqt n uxeddim 

Tamedyazt n lweqt n uxeddim d isefra i d-ttawin s ccnawi mi ara 

xeddmen akken ur tḥulfun ara s leεtab, daɣen ttafen-tt-id d tagnit n 

tuksa n lxiq ɣef wulawen-nsen. 

                                                             
11Nacib, op.cit, P 19. 
12DJELLAOUI, M., Tiwsatin timensayin n tmedyazt taqbaylit, HCA, Alger, 2007,  PP 13-126. 
13 Ibid, PP 13-38. 



Ixef amezwaru                              Tiwsatin timensayin n tsekla 
 

 
7 

Гer Nacib, tamedyazt-a teṭṭuqet yerna ur tesεi ara bab, tuklal ad d-

tettwabder imi d timedyazin i tt-id-yettawin di tmetti taqbaylit. Zemrent 

ad d-snulfunt di tmedyazt n tayri am yizli. Daɣen tilawin cennunt deg 

wannar n uxeddim: abran n tisirt akken ad ẓḍent irden, aẓeṭṭa, amsel n 

uqellal, alqeḍ n uzemmur.14 

I-1-2-3-Tin n lfuruḥ 

        Qqarent-d temɣarin: ‹‹Lfuruḥ n zman aqdim ur cbin wid n tallit-

agi ideg i nella››15, lferḥ yettili deg wul, mi d-tewweḍ tmeɣra neɣ ṭṭhara 

yettban-d ɣef wudem i yellan d azamul n tayri i yimawlan n lferḥ. Ma 

tallit-a i deg nella, timeɣriwin ibeddel wudem-nsent, uɣalent ur sεint 

ara lbenna xas akken ṭuqten deg-sent allalen n unecreḥ imi iruḥ-asent 

ayen i d-yessebganen ansayen d leεwayed n tmetti taqbaylit i d-negmer 

ɣer lejdud am: tibuɣarin, azenzi n lḥenni d wurar. 

I-1-2-4-Tin n umεeẓber 

Amεeẓber d tawsit n tmedyazt, s umata d amennuɣ s wawal gar sin n 

yemdanen neɣ ugar. Djellaoui.M, di tbadut i d-yefka i ṣṣenf-a yenna-d : 

‹‹ amεeẓber d yiwen n ṣṣenf n tmedyazt taqdimt, deg-s i d-yettili 

umjadel ger[sic] sin imedyazen, neɣ ger[sic] snat trebbaε.Yal tama 

tekkat lǧehd-ines iwaken[sic] ad d-tessifrer tikta-s, ad d-tban nnig 

tayeḍ.››.16 

 I-1-2-5-Tamedyazt tadiyyanit 

Tamedyazt-a d tawsit i d-yettawin ɣef ddin d teqsiḍin n imrabḍen d 

ṣullaḥ. 

Akken i d-yenna M.Djellaoui ‹‹ (...), yis-s i yesseǧhad assaɣen n liman 

lakk d [sic]teflas gar-as d win i t-id-ixelqen ››.17 

 
                                                             
14 NACIB, op.cit, P 32. 
15 Cité par DJELLAOUI, M., op.cit,  P 53. 
16DJELLAOUI, M., Ibid, P 79. 
17Ibidem., P 95. 

I-1-2-6-Tin n tegrawliwin 

Tamedyazt-a d tin i d-yettawin ɣef yimenɣan i d-yettilin gar teqbilin, 

iderman, tiwaculin, ɣef  nnif d lḥerma, ttar...etg. Amedya ɣef waya d 

asefru id-yettawin ɣef trad n 1871.18 

Yenna-d M.Djelloui di tikti-a ‹‹ Yal adrum, yal taqbilt tesεa imedyazen-

ines, irefden taεellamt-ines ger tiyeḍnin, imi amedyaz d netta i d-

yettbegginen iseɣ i swayed tettzuxxu, abeεda tabɣest d tirugza deg 

unnar [sic] umennuɣ.Deg unnar-agi i d-tettban taqbilt yesεan irgazen n 

lettkal, amedyaz d yiwen seg-sen, yezmer ad yecεel taftilt umennuɣ, am 

akken yezmer ad yessexsi ajajiḥ yeḍṛan.››.19 

Yenna-d Mouloud Mammri: ‹‹ (...) seg 3 n leqrun n zzman, ad nttekki ɣer wayen 

yellan deg yifassen-nneɣ, nezmer ad nwali 03 n talliyin deg umezruy n tmedyazt :  

a) Tallit uqbel timsehrest tafransist 

b) Tallit n tilin n temsehrest 

c) Tallit n timunnent».20 
 

I-2-Tasrit 

I-2-1- Tabadut-is 

Tasrit d tawsit, d aḍris n tsekla, d imserreḥ, yettas-d mebla lqis d 

lmizan. Yemgarad ɣef tmedyazt d talɣiwin tiwezlanin i yettwarun s 

talɣa n yefyar, tameɣrut d tkatit. 

Ilmend n tedbelt n tutlayin, tasrit d ayen yellan n ugdud, n tmetti. D nettat i d 

kullec imi tettuneḥsab d aferdis-is agejdan, akken tezmer ad tettuneḥsab d ulac imi 

ur tesεi ara yiwet n tenfalit.21 

Taha Houcine yemmeslay-d fell-as deg udlis-is ‹‹Min Ḥadit El-Chiεr 

wa El-Natr ››: ‹‹ Ihi beṭṭu n wawal ɣer tmedyazt d tesrit, d beṭṭu i 

ysehlen i yezmer ad nettkel fell-as ma nessishel tiɣawsiwin. Maca 
                                                             
18MAMMERI, Mouloud., Poèmes kabyles anciens, MEHDI,Tizi Ouzou, 2009, P 440. 
19 DJELLAOUI, M., op.cit, P 115. 
20 MAMMRI, Mouloud., Culture savante, culture vécue, Tala, Alger, 1991,  P 162. 
21 SANDRAS, Michel., Proust ou l’euphorie de la prose, Honoré Champion, Paris, 2010, P 32. 

teẓram d akken amaru i ixeddmen tizrawin i umezruy n tsekla, yeεna-d s 

umeslay mi ara ad iεeddi annect-a seg taywalt n yal ass ɣer ttexmam si 

tama akked thuski si tama nniḍen››22, s yes-s ad d-yessebgen belli 

tazrawt-a n tesrit taẓurant neɣ taseklant d awal neɣ d ameslay i d-

yettwaksen si tutlayt i d-yellan d allal i usefhem neɣ i usedhu ɣef 

tikkelt, anda ad d-naf deg-s tulmisin n taɣuct d usekcem n tmedyazt. 

Arnu afares n tesrit yugar afares n tmedyazt ama di tesmekta ama deg 

wazal. D ayen i d-iwekked Sandras mi d-yenna: ‹‹adlis yeččur d 

asedyez d ayen i d-aɣ-yeǧǧan ad nḥemmel idlisen. »23 

Michelet deg udlis-is ‘‘Introduction à l’Histoire universelle’’ (1831) yesbadu-d 

tasrit: d talɣa taneggarut n tidmi, d ayen akk ibeεden ɣef wayen ur nelli ara d 

asugen.24Arnu ɣef waya tettak azal i tmusniwin d usezrer.25 

I-2-2- Tiwsatin-is 

M.Djellaoui  yebḍa tasrit ɣef 05 n tewsatin26:  

 I-2-2-1- Tabadut n tmacahut 

Tawsit-a teṭṭuqet aṭas di tmurt n tmazɣa s umata imi tella si zman 

aqbur, yessexdam-itt umdan akken ad yekkes εeggu, yerna yis-s 

selmaden igurdan si temsirin i d-ttawint. Ddant-id si tsuta ɣer tayeḍ, s 

timawit, ttwareṣṣant di cfawat-nsen armi d tizi n wass-a. Llant-d 

tezrawin s telqayt ɣef ṣṣenf-a n tesrit, anda yal anagmay yefka-d 

tamuɣli-is, yal yiwen amek i tt-isbadu. 

M-A Salhi yenna-d : ‹‹ tamacahut d tawsit n tsekla tamensayt; d tawsit 

n tsiwelt.Tamacahut d ssenf [sic] n tsekla i d-ttawin s timawit ɣas 

akken, iseggasen-a ineggura, nulfant-d kra n tmucuha s tira(...)».27 

                                                             
22NESSAR, Hoccine., El-Lougha El-Arabia, Min Fonoun El-Nachr El-Arabi, Nachr Koliyat El-Adab, 

Djamiat El-Qahira, 2005 -2006 , P 18 
23 SANDRAS, Michel., op.cit, P 33. 
24Cité par R .Barthes, Michelet, ouvres complètes, Tome I,  seuil, 1993. 
25 SANDRAS, Michel., Ibid., P 32. 
26DJELLAOUI, M., Tiwsatin timensayin n tesrit taqbaylit, HCA, Alger, 2007, PP 09-64. 
27 SALHI, M-A., Asegzawal ameẓyan n tsekla, L’Odyssé, Tizi Ouzou, 2012, P 55. 

Ma M.Djellaoui yenna-d, timucuha tiɣerfanin ttasent-d s timawit, 

ttemcabint di talɣa d ugbur xas akken ttemgaradent deg wid i tent-id-

yesnulfan d wadeg i d-nnulfant.28. 

Daɣen P.Savignac yemmeslay-d ɣef tewsit-a: ‹‹D tidet tamacahut 

taqbaylit d tin yesxeznen aṭas n lefεayel d yinnan inaṣliyen, imi tecba 

lmexzen yeččuren d cfawat n weɣref, neɣ d tamrayt ideg [sic] d-ttbanen 

wansayen d tikta tilqayanin n wegdud lakk d [sic] tmetti.››29. Yerna 

yexdem tizrawin anda yessebgen-d belli llant aṭas n leṣnaf  n tmucuha, 

gar-asent: 

 Timucuha timakunin (n umakun) 

Md: tamacahut n Teryel 

Tawuri-is d trebga n ugrud 

 Timucuha n teḍsa 

Md: tamacahut n Ǧeḥḥa, ḥekkun-tt-id di lawan n usteεfu 

 Timucuha n usefhem (d tamsirt) 

Tettemcabi ɣer tumgist 

Md: tamacahut n Mqidec 

 Timucuha n yiɣersiwen 

Md: tamacahut n Waɣzen, Mḥend Uccen. 

I-2-2-2-Tabadut n teqṣiḍin 

Taqsiṭ d ayen akk i d-yettawin ɣef tudert n umdan, ladɣa wid i yellan 

deg umezruy d wid n tesreḍt i wumi i asen-yefka ugdud tazmert ur 

yezmir ad tt-yeqbel walleɣ. 

Yettwali Djellaoui belli taqṣiḍt d ayen i yessewhamen i d-yettawin ɣef 

kra n yergazen n umezruy neɣ n ddin (Sidna Σli), maca drus maḍi i d-

                                                             
28DJELLAOUI, M., op.cit, P 19. 
29 SAVIGNAC, P., Contes berbères de Kabylie, Publication Universitaire de Québec, Canada, 1978, P 

217. 

yeddan di cfawat n uɣref, daɣen tuget deg-sent cuddent s amezruy n 

tineslemt, abaεda amennuɣ yezgan gar yinselmen d ikafriwen.30 

I-2-2-3-tabadut n tumgist 

20 n leqrun-a i yεeddan, inagmayen nudan amek i d-lulent tumgisin, kra qqaren-d 

belli di tazwara llant-d  d ineḍruyen imezrayanen i  ɣef  i d-yeḍra ubeddel s teɣzi n 

wakud. Wiyaḍ fkan-d turda nniḍen anda ɣur-sen tumgist tban-d seg uεraḍ  n 

medden ad d-segzin sebbat n  tumanin n ugama i asen-d-yuzgan d ugur. Llant 

turdiwin nniḍen ɣef tumant-a, maca yiwet ur tessiweḍ ad d-ter  ɣef yisteqsiyen i d-

yellan ɣef  tawsit-a xas akken εiwnent aṭas di tigzi n usentel-a. Tumgist d ayen 

akk i yefɣen i tilawt, d ayen yellan d asugen, temxalaf si temnadṭ ɣer tayeḍ daɣen 

ad d-naf aṭas ur d-yeddin ara ɣer tizi n wass-a. 

Md: tislit n wanẓar 

Akk inagmayen fkan-d yiwet n tbadut i tumgist, seg-sen: 

A. Abderidha i d-yennan: tumgist d tagnit i yettunefken  i umdan zik  

akken ad yefhem iman-is d wayen  yellan yessewham-it, dɣa yeslal-d 

irebbiten i yellan d sebbat n wayen yellan am: iḍ, ass, aɣurar. etg.31 

D awal i d-yenna daɣen Djellaoui anda yesbadu-d tumgist d asnulfu n 

umdan di zzman aqdim akken ad d-yessefhem iman-is d wayen akk 

ttwalint wallen-is n tɣawsiwin yessewhamen deg ugama. Yesnulfa-tt-

id, d tiririt i yesteqsiyen i t-yeswahmen. Ixleq-d irebbiten i yal aferdis 

akken ad yekkes tigdi i t-izedɣen ama deg ugama: aḍu, iṭij, igefran; 

ama deg temsal i yettidir am: tayri, tahuski...32 

Daɣen yenna-d tawsit-a tuɣel tekcem di leεwayed d wansayen n tmetti. 

Tasuta tettak-itt i tayeḍ, seqdacen-tt imezdaɣ n tefriqt n ugafa , mkul mi 

ara teεuqqer tegnawt, aɣurar yersa-d ɣer tmurt.33 

                                                             
30DJELLAOUI, M., op.cit, P 17. 
31ABD RIDHA, Ali., El-Ostura Fi Chiar Essiyab,T 02, Dar Rraéd El-Arabi, Bairout, Liban,1984, P18. 
32DJELLAOUI, M., Ibid, P 09. 
33 Ibid , P 12. 

Yettwali  unegmay  anmetti afransi Emile Durkeim, yal timetti tessnulfuy-d i 

yiman-is leεwayed d wansayen inmettiyen i d-yessebganen tasreḍt-is. Amdan d 

mmi-s n tmetti-is, asaḍen-is d tumgisin-is d nutni i tt-id-yessebganen, yerna 

yezmer ad yissin unagmay anmetti  leεwayed d wansayen n yiwet n tmetti mi 

yessen tumgisin-is.34 

I-2-2-4-Tabadut n yinzan d lemɛun 

Inzan d lemεun d aḥric agejdan di tudert n umdan, di teywalt-is n yal ass. Sin-a 

ṭṭuqten di tmetti imi seqdacen-ten s waṭas, mi yekker yiwen ad as-yini: akken i d-

qqaren, akken i d-qqaren at zik, akken i d-yenna win-a... 

D tanfalit i d-yusan  si lbeεdan (….), d ayen  i d-yesbganen ayen yelhan i icerken 

imdanen  deg  yiwet n  tmetti.35 

Tikwal, inzi di teqbaylit d talɣiwin timeẓyani n tmedyazt i yesεan lmizan, 

tameɣrut...etg36. Tikwal, d taḥawact n tmacahut, d tamsirt-is37 (tamsirt n tmacahut 

ttakken-tt-id d inzi). D tidet n tidmi neɣ n tigawt , d tanfalit n tugna i d-ittutlayen 

di kra n wawalen  i yettewellihen tudert. 

Ibeddu s tenfalit-a: ‹‹yella deg wawal›› neɣ ‹‹akken i as-qqaren imezwura››.38 

Mazal inzan ddren di cfawat n uɣref ɣer tura, acku tasuta tettak-iten i 

tayeḍ. Sεant azal d ameqqran di tmetti taqbaylit tamensayt. 

Inzan d lemɛun d innan wezzilen i yuɣalen ttwasmersen s tuget sɣur 

ugdud.39 

Aṭas n yinagmayen i yerran lwelha-nsen ɣer tewsit-a, maca yal yiwen s 

tmuɣli-is. 

                                                             
34 CHOUIKHAT, A.M.M., “Σilm el-asatir”, Global Arabic Encyclopedia, document électronique, 

[s.e] [s.l], 2004. 
35BANTOLILA, Fernand., Proverbes berbères, Harmattan, Paris, 1993,  P 07. 
36Ibid. P 08. 
37Ibid. P 09. 
38NACIB, Youssef., Les proverbes   et  dictons kabyles, NECIB, 2012,  P 19. 
39 Dictionnaire de français,  LAROUSSE, Paris, 20O5, P 342. 

Di tazwara, ad d-naf awal n F.J.Abela: ‹‹ Inzan d wid i d-yemmalen 

tudert n tmura d wazal-nsent.D nitni i yebnan lsas amenzu n tmetti, mi 

akken tella tmusni tleḥḥu s timawit seg ubabat ɣer mmi-s.››.40 

Inzan ur sεin ara bab, d ayla n ugdud merra, ulac imdanen ur ten-yesinen ara zgan 

ɣef  yilsawen-nsen imi llan-d s timawit. 

Asettef-nsen d ayen iweεren: ma nebḍa-ten ilmend n teɣzi-nsen ad d-neɣli  deg  

ugur n usentel. Ma nsettef-iten ilmend n usentel ad iruḥ lǧehden-sen. Yettaw-id 

kkan ɣef  yiwen n usentel, drus maḍi ad d- naf inzi yettawi-d ɣef waṭas n 

yisental.41 

Ma d tamεayt d yiwet di tewsatin n tsekla  timawit n teqbaylit. Tettas-d, s tuget, s 

talɣa tawezzlant imi tcuba aṭas ɣer yinzi. Temxalaf  ɣef  tmacahut  acku ayen  i 

ɣef  d-tettawi  icudd srid  ɣer  tudert  n yal ass, isental-ines  ttawin-d  ɣef  tilawt n 

tmetti42. Lemεun d inzi i d-yufraren seg teqṣiṭ  neɣ seg  tmacahut tamecṭuḥt.43 

 I-2-2-5-Tabadut n temseɛraq 

Timseεreqt d ayen akk yesseǧhaden assaɣen gar yemdanen imi d nettat i yezdin 

gar iεeggalen  n uxxam, d tagnit anda i d-ttnejmaεen ɣer yiwen n umkan akken ad 

kessen lxiq daɣen ad d-sbegnen tiḥerci-nsen. Tettas-d amzun d alaɣmu i warrac 

imecṭaḥ akken ad walin tiḥerci-nsen anda tessiweḍ s tririt ara d-fken, yerna yella-d 

d ttawil i seqdacen yemɣaren zik akken ad slemden igurdan imi xuṣṣen wallalen n 

uselmed. 

Daɣen timesεraq d tanfalit wezzilen i d-yettasen s lmizan, tmeɣrut...etg 

Amgarad yellan gar-as d tewsatin nniḍen d asteqsi ara yeεreḍ ad d-yaf  tiririt-is 

xas akken  ixuṣ unadi ɣef temseεraq maca llan wid  iεerḍen ad as-fken tabadut, 

daɣen llan widi as-yefkan kan ismawen. Akken llan wid i d-yewwin ammud n 

temseεraq maca ur d-wwin ara awal fell-asent. 

 
                                                             
40 Cité par DJELLAOUI, M., op.cit, P 34. 
41NACIB,Youssef., op.cit, P 04. 
42 IMARAZEN, Moussa, Timεayin  n leqbayel, HCA, Alger, 2006-2007, P  10. 
43 Ibid, P 06. 

Gar wid i d-yewwin awal ad d-naf: 

C.Lacoste-Dujardin tenna-d‹‹Timseεraqt d tafyirt wezzilen, tettas-d s talɣa n 

usteqsi, i isεan anamek d uffir, yeḥwaǧen tiririt.Tiririt-agi tettili-d d tiɣawsiwin  

neɣ d  lefεayel. ››44. Ma d Abd Lmallek Mortadh yesbadu-tt-id: ‹‹Timeseεraq d 

asderɣel n umseflid deg wawal››.45 

 

               Tasekla ṭuqtent deg-s tewsatin ama tid n Tmedyazt neɣ tid n tesrit maca 

ad naf yal yiwet temgarad ɣef tayeḍ deg waṭas n tulmisin akken daɣen sεant assaɣ 

gar-asent. Tiwsatin-a i ɣef i d-nemmeslay d tid yuɣen aẓar deg tmetti n umdan  

amaziɣ imi lant-d si zik, daɣen yal yiwen yettaǧa-tent-id  i wayeḍ imi uɣalent d 

aḥric seg-s.  

 

 

 

 

 

 

 

 

 

 

 

 

                                                             
44 LAOUST-CHANTREAUX, G, LACOSTE-DUJARDIN, C., Devinettes en berbères de kabylie, 

parler des Ait Hichem, , Littérature Orale Arabo-berbère, 1995, P 145. 
45MURTADH, Abed lmalek., op cit, P 13. 

            Timseԑraq d annar meqqren di tmurt n leqbayel, sehlent i welmed imi 

wezzilit, fessusit ɣef yiles. Ttasent-d s talɣa n usteqsi yerna s lmizan. Xas akken d 

tawsit n tesrit, ṣṣenf-a n wurar yemgarad ɣef tewsatin nniḍen. Ttawin-t-id 

imeẓẓyanen d imeqqranen akken ad urmen timusniwin-nsen, daɣen ad d-sbegnen 

tiḥerci-nsen s waṭas n unecraḥ d taḍsa. Yerna yemgarad si temnaḍt ɣer tayeḍ di tririt 

d tenfaliyin n tazawara. 

         Ṣṣenf-a n tsekla i d-yesddukkulen imdanen neɣ iԑeggalen n twacult ɣer yiwen n 

umkan, aṭas n imnadiyen i d-ineǧǧren abrid-a, gemren-d ayen i wumi zemren akken 

ur yettruḥu ara deg ubrid n tatut, i wakken ad nesseḥbiber ɣef yidles-nneɣ. Xas akken 

ur d-yelli ara unadi alqayan ɣef temseεraq, maca yal yiwen yeԑreḍ ad d-yefk tabadut, 

isental d yismawen-nsent (amek i asent-qqaren)… 

I. Tabadut 

          Timseεraq ttuɣalent ɣer zik n zik, seg-s i bdant tumgisin d tmucuha, ihi d 

tawsit taseklant taqburt deg umaḍal. Llant di tewsatin tiɣerfanin am tmacahut, 

amedya, amalal akken yebɣu yella, uqbel ad yefk taɣawsa ad yesteqsi asaḍ s 

temseεreqt akken ad yessiweḍ tamusni, ad iwali udem nniḍen i tilawt.47 

         Timseԑraq d aḍris am netta am ungal, daɣen timseԑraq d inni. Am akken i neẓra 

udren-d timseԑraq s umata, maca ur d-yelli ara unadi alqayan fell-asent am inzan, 

timucuha, tumgisin…etg. Akked tmedyazt, maca llan wid iԑerḍen ad d-fken tabadut i 

temseԑraq akken ad d-sbegnen azal i tesԑa di tmetti taqbaylit. Tabadut-a temgarad 

seg unagmay ɣer wayeḍ acku yal yiwen amek i tent-yettwali. Gar inagmayen-a ad 

naf: 

   Rabah Tabti anda yeԑreḍ, yefka-d tabadut i temseԑraq yenna-d: «Timseԑreqt di 

tazwara d asestan-nni ara nesteqsi daɣen d taɣawsa neɣ d isallen ara nmud akken ad 

ten-slen. ».48 D ayen i d-iwekked Haristote: «Amenzay n temseεreqt, d timenna n 

tɣawsiwin n tilawt s talɣiwin tineẓẓaṛin, d tiwezɣiyin».49 

                                                             
       47  HADDADOU, M.A., Introduction à la littérature berbère, suivi d’une introduction à la littérature 

kabyle, HCA, Alger, 2009, P 78. 
48 TABTI, Rabah., Devinette kabyle, structure, usage et proposition d’exploitation pédagogique, 

Carrefour culturel, Tizi Ouzou, 2010, P 12. 
49 HADDADOU, M.A., Ibid, P 75. 

     Timseԑraq d urar s usteqsi akked tririt neɣ d adiwenni i d-yettilin gar win ad 

isteqsin d wiyaḍ, d tactelt n yidles imawi n ugraw.50 

    Timseԑraq tebḍa ɣef sin n yeḥricen, asteqsi akked d tririt, asteqsi maci d netta i d 

ṣṣeḥ, yezmer ad yilli d aglam n tɣawsa neɣ d assaɣ gar waṭas n tɣawsiwin.S unelkam, 

tiririt tezmer ad tettwaseggem s yiwen n wawal neɣ s waṭas n wawalen.51 

      Tabti daɣen yenna-d: «Timseԑreqt d urar n tutlayt, neɣ akter d alaɣmu n tutlayt 

(asexdem-is) deg wayen yerzan timsislit, taseddast, amawal. Yerna yes-s ad yissin 

aṭas n yisallen ɣef tɣawsiwin, tettaglam-d timecṭaḥ, amedya:  

Akli iԑelleq si tmiṭ        Aԑeqqa n uzemmur, neɣ tabexsist. ».52 Yes-s ad nefhem belli 

timseԑreqt tettԑawan di tutlayt: tesselmad imeslayen n teqbaylit. Rnu ɣer waya 

timseԑreqt ur tesԑedday ara kan tugna, aserwes, amerwes, anya...etg, tesԑedday ula d 

isallen yerzan ɣer tutlayt. 

      Timseԑraq ɣer leqbayel imeqqranen am di temnaḍin nniḍen, nezmer ad ten-

sbaddu s talɣa n userwes neɣ s talɣa n uglam:  

          ♦Timseԑraq n userwes:  

          ♦Timseԑraq n uglam: 

Timseԑraqt n userwes d tin n uglam di snat ttwasexdament.53 

Ma d Mohemmed Ag Erless yenna-d: ‹‹Inzan d temseԑraq s umata d talɣiwin 

wezzilen aṭas i yesԑan iswi di tazwara d arem n tmusniwin gar medden, mbeԑd aleɣ n 

ilemzi i tudert-is i d-iteddun ››.54 

Timseԑraq nezmer ad tent-nesԑeddi di sin n yegrawen n tsastant yelhan: 

                                                             
50DERKAWI, Chadia., Sous la direction de F. Bentoulila, “devinettes du Souss(Maroc)”, Devinettes 

Bèrbère, Tome 2, Fleuve et Flamme, Paris, 1986, P 183.  
51Ibid, P 184. 
52 TABTI, Rabah., op.cit, P 02. 
53GENEVOIS, H., 350 énigmes kabyles, FDB, n° 78, 2ème trimestre, Fort National, Tizi Ouzou, 1963, 

P 04. 
54 AG ERLESS, Mohammed., Il n’y a qu’un soleil sur terre. Contes, proverbes, et devinettes des 

touareges Kel-Adagh, L’harmattan, Paris, 2010, P 16. 

           1. Yettuɣal ɣer yiwet n talɣa neɣ n tarrayt i d-yeqqaren tettefer taɣawsa i d-

yessebganen lԑib. 

2. Ma d tayeḍ tettuɣal ɣer tasniremt (ismawen) i sexdamen.55 

       Timseԑreqt d taɣawsa i yweԑren i wakken ad tt-yefhem umdan maca issefk fell-

as ad yessexdem allaɣ-is akken ad yawweḍ neɣ ad d-yaf  tifrat yerna ad yessebgen 

tiḥerci-is, annect-a yettili deg wurar anda yal yiwen ad yeԑreḍ ad d-iwerri 

timusniwin-is imi timseԑraq: d tufra neɣ d asderɣel n umseflid akken ad as-tiwԑir 

tririt. 

     Am akken i d-yenna Youcef Allioui: «Timseԑraq sexdamen-tent s talɣa n wurar s 

timawit anda sawalen-asent timsal ».56 

       Ma d Abd Al Mallek Murtadh yenna-d « Urar icud ɣer walaɣ, tiḥerci d 

uduqqes».57 

     Nezmer ad nefhem belli timseԑraq d tinfaliyin wezzilen fessusen, ur ttakent ara 

azal i yilugan n tira am tjerrumt. Maca ttnadint ɣef thuski n tenfaliyin. 

    Daɣen ttuneḥsabent d asfukel nniḍen i yesԑan azal akter, d adiwenni neɣ d asteqsi i 

d-yettasen s tarrayt yesԑan tilisa. 

  Ma deg uswir n kra n temseԑraq: d tamusni tamatut n tesnamka, ara ysemḥen akken 

ad nefhem Anamek-ines i wakken ad as-d-yaf tasarut. 

   Llant temseԑraq nezmer ad tent-negzu seg wawalen neɣ seg unamek-nsent. 

       Am akken i d-yenna Tabti deg wawal-is: «Llant temseԑraq ttwafhament maca 

llan wawalen i ten-id-yessebganen, lmeԑna-is (Llant tifyar ur ten-nessin ara   ala 

drus imi n zik neɣ ur tent-semrasen ara aṭas ladɣa ilemẓiyen dɣa tban-as-d tewԑer 

maca mi d-tefkiḍ tiririt ad as-d-tban d tameẓla, ihi akken ad tafeḍ tiririt ilaq ad 

nissin asaḍuf d wayen yerzan ɣer-s, md: ini, talɣa, aseqdec. ».58 Maca tikwal 

amesgal akken ad yejbed imsefliden, yessishil awalen-is d imeslayen-is. 

                                                             
55GENEVOIS, H., op.cit, P 03. 
56ALLIOUI, Youssef., Timsal enigmes  berbères De kabyle, L’Harmattan, Paris, 1990, P 14. 
57 MURTADH, Abed lmalek., op cit, P 13. 
58 TABTI, Rabah., op.cit, P 03. 

   Ma d Youcef Allioui yenna-d ma nɣil timseԑraqt d inzi, issefk ad nissin neɣ ad nẓer 

agbur-is, ad nẓer deg umaḍal tanumi tudrigt ara iteddun s timmad-is neɣ yebɣa ad d-

yini d amyaɣ i icerken deg urar. Maca yal yiwen s tmusni-is i yezmer ad t-yexdem 

deg udem n win i wumi nettmeslay.59 

   Am akken neẓra timseԑreqt d allal n taywalt i d-yettilin gar yemdanen, d yiwet seg 

iferdisen yessejhaden assaɣ anda mi i tt-id-nniḍ yal yiwen amek ad tt-igzu, da 

timseԑreqt tettili-d ilmend n yemsefliden.  

     Ma d ayen yeԑnan tiririt n temseԑraq Abd Lmallek Murtadh, yenna-d yella anda 

ad d-naf yiwet n temseԑreqt tesԑa 03 n tiririyin. Aya yella-d i wakken ahat: d asbgen 

n wazal n tɣawsa-nni neɣ lewԑara-is neɣ ittewwlen -is. 

Tettemgarad  temseεreqt si  yiwen  ɣer  wayeḍ , wa ad as-yernu  awal, wayeḍ Ad  as-

ibeddel kra n wawalen maca  anamek  d tiririt  d yiwen-nsen . 

 

Tiririt                Timseԑreqt 01           

                          Timseԑreqt 02         

                          Timesԑreqt 03   60  

Imi agbur n temseεraq yelha, yella-d d assefcel n turart n umseflid (amurar) di 

temseεraq neɣ deg innawen nniḍen am yinzan d lemεun. 

Ayen yeԑnan awalen d talɣiwin n tutlayt saxdamen-tent deg yiswiren yemgaraden, 

anda ad d-naf ttwajmaԑen-d sɣur imusnawen n leqbayel am: tanɣumnayt, tazamulit, 

lemԑun, asegzi. 

 Deg ubeddel n tutlayt tamazzagt s tutlayt n teywalt d azwu n temseԑreqt. 

Maca tafyirt tagelmant taḥerfit ur tettaǧǧa ula d tiririt, ma yella d timseԑreqt 

yettwasxedmen deg-s aṭas n wawalen d nettat ara yebnun tafyirt akken ilaq, ad d-

werri yerna ad tili d lmara n tmusni, gar lmarat-agi ad naf: Amḍan.61 

                                                             
59ALLIOUI, Youssef., op.cit, P 07. 
60 MURTADH, Abed lmalek.,op cit, p 16 
61DERKAWI, Chadia., op.cit, P 185. 

  Tilawt-a deg waṭas n tikwal teccud ɣer tfekka n umdan. Ihi, amḍan n sin‘’tayuga’’ 

seg yeḥricen n tfekka Md: Sin n iḍarren, sin n ifassen, snat n wallen, sin n 

imeẓẓaɣ…etg.62 
 

  Taɣessa n temseԑraq tekkes-d iswi n twuri seg tmendawt n yizen n temseԑreqt, 

timseԑraqt maci d tafyirt ur nettban ara, maca d tafyirt taɣessant, lamaԑna semman-as 

ʺtawsit taɣarantʺ.63 

 Si tama nniḍen timseԑreqt tettuneḥsab d tawsit tamedyazant imi tesԑa tunṭiqt (ṣṣut-

nni di tagara), tessexdam izamulen Md: Amdan s uɣersiw.64 

Yerna timseԑreqt tezmer ad tili d asefru, akken daɣen tezmer ad tili d inzi maca ma 

nuɣal ɣer talɣa temgarad fell-asen. 

S umata timseԑreqt tekka-d seg umyag “ԑreq”, tettuneḥsab d taceqquft taseklant. 

Akken i tella d tawsit, tezmer ad tili d aḥric seg uḍris md: ungal amsaltu.65 

Timseԑraq sԑeddayent timusniwin n zik, n tmetti tamensayt ɣer tin n tura, i wakken 

ad aɣ-d-fken tugna neɣ tamuɣli ɣef wid n zik akken daɣen ad d-sbegnen agerruj n 

lejdud-nneɣ. 

 

II. Ismawen 

             Yettemgarad isem n tewsit-a ilmend n temnaḍt imi yal taddart neɣ adrum, 

neɣ tantala si tentaliwin n tmazɣa amek i as-qqaren. Aṭas n ssebbat yellan i waya : 

tutlayt yebḍan d tantaliwin, yal yiwet tennerna di tama-is d beṭṭu n tmazɣa iwesεen d 

timura66, d ayen i yeǧǧan ṣṣenf-a ad ṭṭuqten ismawen-is. Aya wwin-t-id yinagmayen 

anda : 

                                                             
62DERKAWI, Chadia., op.cit, P 186. 
63Ibid, P 187. 
64 TABTI, Rabah., Ibid, P 03. 
65 Ibid, P 07. 
66 DJELLAOUI, M., op.cit, P 51. 

    Ibouziden yefka-d 13 n yismawen67: 

1. Tamseԑreqt (timseԑraq, timsaԑraqin, timesԑerqin), seg umyag “eԑreq”. 

2. Taqnuẓt (aqnuẓ, asget tiqenaẓ, iqenaẓ: yekka-d seg urar n tiddas (ddamma). 

Amyag “qqunneẓ”. 

3. Tamsefrut (timsefra): amyag”fru” (tiwwin n tifrat). 

4. Asefru: amyag “ssefru”. 

5. Timesbibbit (timesbibbay): amsiwel qqaren-as “Bururu”. 

6. Tamԑayt (timԑayin).  

7. Taqṣiṭ (Tiqṣiḍin). 

8. Tamacahut (Timucuha): akken i beddun timucuha s “amacahu”, yes-s daɣen i 

beddun timseεraq. 

9. Tamacahut usefru (Timucuha usfru) (asdukel n isem wis 4 d 8). Daɣen asefru n 

tmacahut (isefra n tmacahut). 

10. Tamkersut (Timkersa): amyag “ekres”.  

 Timseԑreqt tettuneḥsab da am tiyersi i ilaqen ad as-d-naf tisura-is. 

11. Tamseԑwweqt: (Timseԑwwiqin): amyag “eԑwweq”. 

12. Tameckalt (asget: Timeckalin), seg umyag: cekkel. 

13. Tamcellakt (timcellakin) amyag: cellek (af-tt-id) urar-is qqaren-as: Acellek. 

       Ma d Allioui yefka-d mraw d kra-nni i d-yenna Ibouziden, yerna yerna-d fell-

asen 03 n yismawen nniḍen. Akka ad uɣalen 16 n yesmawen i d-yudder.68 

1. Tamseԑreqt (imseԑraq, timsaԑraqin, timesԑerqin), seg umyag “eԑreq”. 

2. Taqnuẓt (Aqnuẓ, Asget Tiqenaẓ, Iqenaẓ: yekka-d seg urar n tiddas (ddamma).         

Amyag “qqenneẓ”.  

3. Tamsefrut (Timsefra): amyag”fru” (Tiwwin n tifrat). 

4. Asefru: amyag “ssefru”. 

5. Timesbibbit (timesbibbay): win ara d-yinin “sawalen-as Bururu”. 

6. Tamԑayt (Timԑayin).  

                                                             
67 IBOUZIDEN, Y., Sous la direction de F.Bentoulila, “Devinettes de Kabylie”, Devinettes Bèrbère, 

Tome 3, Fleuve et Flamme, Paris, 1986, PP  360-364. 
68 ALLIOUI, Youcef ., Enigmes et joutes oratoires de kabylie : Timseԑraq, Timsal, Izlan, Harmattan, 

Paris, 2005, PP 18-21. 

7. Taqṣiṭ (Tiqṣiḍin). 

8. Tamacahut (Timucuha). 

9. Tamacahut asefru (Timucuha usfru) (asdukel n isem wis 4 d 8). 

10. Tamkersut (Timkersa): amyag “ekres”.  

 Timseԑreqt tettuneḥsab da am tiyersi i ilaqen ad as-d-naf tisura-is. 

11. Tamseԑweqt: (Timseԑwwiqin): amyag “eԑwweq”:  

Sexdamen tuɣwasin n ufrux “ԑiq ԑiq” i win ixesren. Qqaren «ini-d ԑԑiq i-mi [sic] 

telliḍ deg uԑewwiq! ». 

12. Tameckalt (asget: Timeckalin), seg umyag: cekkel. 

13. Tamcellakt (timcellakin) amyag: cellek (af-tt-id) urar-is qqaren-as: Acellek neɣ 

baclek. 

14. Tamẓalt (Timẓal): deg-s anamek n tḥerci. Imeẓli d win iḥercen, yettxemmimen.  

15. Anegrem (inegramen): d urar i tmeslayt (aqeԑԑed n imeslic). 

16. Tiniri (tinirwin): d urar i warrac d imeqqranen, ibedd ɣef usteqsi “anda ara nerr”, 

iswi-is d timsirin. 

Timcellakin mgaradent ɣef temseԑraq. Llant-d i igurdan, urar n temcellakin yettili-d 

kan gar iԑggalen n twacult, ma d timseԑraq zemrent ad d-ilint i medden akk. 

Ttemcabint di talɣa, temgaradent deg ugbur.69 

 

Ma d TABTI yefka-d ismawen-is ilmend n temnaḍin yemgaraden n tmazɣa am 

Lezzayer, Marruk…70 

 

           Tantala      Ismawen     Anmek-is s tfransist 

 

 

 

 

Tamesfrut (amsefru) Démêler, Régler, Deviner 

Tiseԑraqt Egarer, Fourvoyer 

Timesbibbit Faire supporter ur charger 

        Tamsalt Interroger ou donner à entendre 

                                                             
69 Allioui, Y., op.cit, P 21. 
70 TABTI, Rabah., op .cit, PP 11-12. 

         Taqbaylit Tamԑayt Raconter 

Tamacahut Conter 

Taḥǧit Conter 

       Awras  Mḥajya, Tamḥajit Conter, poser une énigme 

 

Tamzabit 

 

Amḥija 

Conter, poser une énigme 

 

Maroc 

 

Tiḥija 

Conter, poser une énigme 

 

Rif 

 

Tanfust 

Raconter 

Souss Umiyen Dire 

Le monde 

Twareeg 

 

               Bbalḥ poser une énigme 

              Tunzart Regarder de haut, ne pas 

comprendre 

               Iggi  

Donner à entendre, exposer              Maslo 

 

 

      Ma d anagmay M.DJELLAOUI yenna-d « … ma neddem-d deg umedya tantalit 

taqbaylit, ad naf  ayen iεeddan i εecra yismawen, i d-mmalent temnaḍin n leqbayel 

yemgaraden.»71, seg-sen imud-d 08, d kra n tantaliwin n tmazɣa amek i asent-

ssawalen  

1. Tamseεreqt: d awal yebnan ɣef uẓar “ΣṚQ”  yesεan lmeεna n tɣawsa iεeṛqen i 

umdan iṛuḥ yettnadi fell-as. 
                                                             

71 DJELLAOUI, M., op.cit, P 51.  

2. Tamsefrut: i d-yekkan seg uẓar “FR”, i d-yemmalen tikti n tufra, i d-yeṭalaben 

anadi  ɣef tifin n wayen iεeṛqen. Daɣen seg umyag “fru” anamek n ferru n temsal 

yemcubaken. 

3. Taqnuẓt: d awal yebnan ɣef uẓar “QNẒ” i yebɣan ad d-yini tufra n tɣawsa. 

4. Tamesbibit. 

5. Tamεayt. 

6. Tamcekkalt. 

7. Tamkersut. 

8. Tamcellekt. 

Di tantala tamẓabit s yisem n “Amḥaza”, tarifit s “Tinfusin n twafit”, tacelḥit s “ 

Sedleɣ-ak-t-in, mleɣ-ak-t-in”, ma di tmaziɣt n Marruk s “Tineẓri”.72  

 

Wiyyaḍ iwin-d: 

 

Haddadou M.A yefka-d ismawen i d-yellan di tmazɣa73 

1. Tamseԑreqt: amyag “ԑreq”. 

2. Aqnuẓ (iqennaẓ): amyag “iqunneẓ”. 

3. Tamsefrut (timsefra): amyag “ssefru”. 

4. Tamesbibit (timesbibbay): amyag “bibb”. 

Ismawen-a yenna-d: qqaren-ten-id deg At Weɣlis (Sumam), ma di Tizi Wezzu: 

5. Lemεun: meεεen.  

6. Asefru (isefra). 

7. Tamsalt (timsal). 

Ma di temnaḍin nniḍen n tmazɣa ad d-naf 

8. Mḥajya, Tamḥajit. 

9. Amḥija : deg imzabiyen. 

10. Tiḥija (ḥaja) di lmerruk. 

11. Unẓar, tunẓart deg Uheggar. 

12. Tinzuren, cinzuren di Mali d Niger. 

13. Iggi (iggiten) di iwlamedlen (Niger); yekka-d seg umyag “aggu”. 

 
                                                             

72 DJELLAOUI, M., op.cit, PP 52-53. 
73 HADDADOU, M.A., op.cit, PP 78-79. 

Ben Sdira74, yefka-d 05 n yismawen:  

1. Timsefra. 

2. Timucuha n usefru. 

3. Timucuha. 

4. Tuqqnaz. 

5. Timseɛraq. 

 

   Laadj et Oudjedi75, mudden-d daɣen 04 n yinumak : 

1. Tamsefruyt. 

2. Timseɛraq. 

3. Tamacahut. 

4. Taqnuzt.     

 

III. Tignatin 

      Amdan ama meẓẓi ama meqqer di reḥba ilemmed timusniwin  neɣ yesnernay-

itent. Urar-a n temseεraq yettili-d gar tyemmat d  warraw-is neɣ arrac  d jidat-nsen 

akken ad lemden kra d amynut anda imecṭaḥ-nni yettaԑǧab-asen lḥal ladɣa win ur d-

yufin ara tiririt ad ibib wayeḍ (sya i d-as-fkan isem timesbibbit) neɣ ad ixdem ayen i 

as-d-nnan…etg. Akken yezmer urar ad yeḍru gar tuddar d leԑrac…Daɣen timseԑraq 

ttilint-d di yal taswiԑt: 

Di tmeɣra, anejmuԑ n twaculin, anejmuԑ n temɣarin, tturaren-tent, yiwen ad d-yini 

wiyaḍ ad ԑerḍen ad d-afen tiririt.76 

Ma d ayen yeԑnan adeg-nsent ttilint-d 

 Deg uxxam: 

Mi ara ad d-nejmaԑen, md: at wexxam, di yennayer, gar temɣart d waraw n warraw-

is (ayyawen-is) daɣen gar tyemmat d warraw-is uqbel ad ṭṭsen (taftilt texsi). 

                                                             
74 BEN SDIRA, B., Cours de langue kabyle, grammaire et version, Jourdan, Alger, 1887. 
75 Cité par B.Takfarinas, Laadj et Oujeddi, contribution à l’analyse d’une anthologie de devinettes et 

énigmes Kabyles, memoire de licence, Université Abd Arrahman Mira, Departement de Langue et 

Culture Amazigh, Bejaia, 2000/2001, P 67. 

  76TABTI, Rabah., op.cit, P 12. 

 Di berra: 

Ladɣa di tmeɣriwin, ad qqimen yirgazen d igrawen ad bdun turart i wakken ad 

sɛeddin tagnit, daɣen ad ktilen leḥraca n wiyaḍ. 

 

 Di tmeɣriwin ladɣa zwaǧ, ttilint temseԑraq seg uftal armi d tagnit i d-tettili deg-s s 

tuget tuqna n lḥenni neɣ azenzi n lḥenni s talɣa n yizlan, n isefra imecṭaḥ: Ass mi i d-

usan imensan, imawlan n yesli akken ad ggen lḥenni i teslit. Mi ččan imensi ad bdun 

timseԑraq agraw si yal tama, akken ad izux s tezmert-is d wat uxxam maca ur 

yessexdam ara tid iweԑren. 

           Akken i d-tenna yiwet n temɣart ɣef wannect-a akk«Zik tamseεreqt tturaren-tt 

madden d izlan di tmeɣriwin.Sin i yettemqabalen ama d tilawin ama argaz d 

tmeṭṭut.D turart ɣef wawal d usefru.Tamseεreqt tettawi si yiwet n tguri ɣer εecra, s 

wudem n tseddarin: am usefru amecṭuḥ di tuget-nsen…Asmi llant d izlan di 

tmeɣriwin, wid yefkan tislit ttqamaren imawlan n yisli…Win i iqereḥ kra ad isuddem 

ul-is zdat wayeḍ…».77 

             Daɣen tenna-d: «…izlan n tmeɣra n zwaǧ ttilin deg usarus ɣef teslit, ma yella 

tedda ɣer berra, deg uɣrum ɣer xal-is neɣ εemmi-is n teqcict neɣ n uqcic, deg uwren 

alamma d izlan imeqqranen deg imensi n tmeɣra anda tetteqqen teslit lḥenni…ttilin 

yizlan di taddart di yal tameɣra ».78  

 

Tamawt: 

Urar-a yenger di tallit-a, drus n tuddar i d-yegran, yettili-d di tmeɣriwin-nsen imi 

tbeddel tmetti sebba n trad, lɣerba, awexxer n tmaziɣt tama n taεrabt d tefransist. 

 

  Abd Lmallek Murtadh yenna-d timseԑraq cudent: ɣer yiḍ, anejmuԑ n yemdanen 

ladɣa arrac imecṭaḥ deg yiwen n umkan.79 

Ad naf timseԑraq 

 

                                                             
   77 BOUYLMANI, Ahmedou.,  Sous la direction de F.Bentoulila, “devinettes du Rif(Maroc)”, 

Devinettes Bèrbère, Tome 1, Fleuve et Flamme, Paris, 1986, PP 366-367. 

  78 Ibid, P 367. 
79  MURTADH, Abed lmalek.,op cit, P15 

 Llant aṭas ɣer tlawin kter n yergazen.  

 Llant aṭas ɣer temɣarin kter n tlemẓiyin. 

 Llant aṭas ɣer yemɣaren ur neɣri kter n yergazen d ilemẓiyen yeɣran.80 

 

 

IV. Turart 

     «Urar n temseεraq (tiḥuẓa n twafitin neɣ tinfas) d adiwenni imawi i yettilin gar 

yiwen umyurar neɣ yiwen ugraw n yemyurar d umdan nniḍen anda yal yiwen 

yettaεraḍ ad yessebgen azal-is di tmuɣli n wayeḍ».81 Urar n temseɛraq ur 

yettemgarad ara si temnaḍt ɣer tayeḍ maca yella-d umxalef deg tenfaliyin n tazwara 

maci aṭas. Llan 05 n tarrayin i turart-nsent : 

1. Sin n yemdanen, yiwen mgal wayeḍ. 

2. Di terbaԑt, yal yiwen i yiman-is. 

3. Amnay yessekcam-d iman-is yettεawan-iten. 

4. 02 n yegrawen i yettnemgalen, agraw mgal wayeḍ. 

5. Aṭas n yegrawen i yesԑan timusiwin, mqaraben di leԑmer, agraw i yrebḥen d win 

ara yextiren win ara yilin mgal-is.82 

Llant tewtilin i temεraq n leqbayel uqbel ad tent-urarent: 

 

1. Tagnit  n teywalt. 

2. Talɣa tamaẓlayt n inaw: am inzi, tamedyazt neɣ tamacahut. 

3. Timseεreqt am uɣbalu adelsan.83 

 

       Ilmend n Djellaoui «Bab n temseεraq yezmer ad yili d menwala, d argaz neɣ d 

tameṭṭut, d ilemẓi neɣ d amɣar.Acukan yessefk ad yili d win i d asent-yesnen, yefteḥ 

walaɣ-is s tirmit yesεa di ṣṣenf-agi n tsekla taɣerfant».84  

            a) Tanfaliyin n tazwara 

                                                             
80 MURTADH, Abed lmalek.,  op cit, P 16. 
81 BOUYLMANI, Ahmedou., op.cit, PP 23-24. 
82 ALLIOUI, Youcef., op.cit, PP 26-27. 
83 HADDADOU, M.A., op.cit, P 80. 
84 DJELLAOUI, M., op.cit, P 55. 

   Uqbel ad d-yini umnay timseεreqt-is, mi i d-yenna isem-is d taddart-is neɣ adrum-

is, yettεeddi ɣer kra n tefyar akken ad as-d-slen yemsefliden, ad d-yezzi lwelha-nsen 

ɣer-s, yerna akken ad ters tsusmi. 

Ibeddu-d mi d-yejbed yiwen seg wid ad yuraren tasɣart, d netta ara yebdun ad d-yini 

«Ḍegreɣ aԑeqqa ɣer ssqef, win i d-ineṭqen ad yesselqef! »85 neɣ «Greɣ aԑeqqa di 

sqef, win ara d-ineṭqen ad yesselqef !».86 

Deg Iɣban (Uzellagen, Bgayet): ttazwaren s tenfalit yemgaraden «Ṭegreɣ aԑeqqa di 

lbir, win d-inṭqen a-t- ineɣ ukufir win yessusmen asefk-is d-itbir».87 

 Ma di Tizi, daɣen temgarad «Greɣ aԑeqqa ar wannar, w’ur d-nentiq ar-d yurar, win 

d-inetqen a-t nurar»88 akken ad susmen. Mbeεd ad as-d-yessu umenay s tenfalit xas 

akken temgarad talɣa-is si temnaḍt ɣer tayeḍ maca yiwen n unamek s useqdec n kra n 

wawalen igejdanen:   

 Alioui yewwi-tt-id akka: «Amacahu ad telhu, ad tt-yessufeɣ Ṛebbi annect usaru, ad 

terreqreq am usafu! »89. Ma d DJELLOUI : «Macahu, Ṛebbi ad t-id-yesselhu, ad t-

yeḍleq am usaru, ad terreqreq trennu».90 

 

        b) Aḍris n temseɛraq  

 Mi ssusmen, ad d-yini umenay-nni timseԑreqt-is, tin i yebɣa, ad yebdu akken i 

yebɣa, s tenfalit i yebɣa. 

Mi i tt-id-yenna ad as-d-yeḍfer s tenfalit-a: «D acu-t? D acu-t? Win i tt-id-yufan ad 

yaf lhu, ma d wayeḍ ad tt-yaɣ s aqerru! ».91 Amenay yezmer ad tt-ifuk akken i yebɣa 

                                                             
85 ALLIOUI, Youcef., op.cit, P 25. 
86 DJELLAOUI, M., Ibid, P 55. 
87 ALLIOUI, Youcef., Ibid, P 25. 
88 Ibid, P 25. 
89 Ibid, P25. 
90 DJELLAOUI, M., Ibidem, P 55. 
91  DJELLAOUI, op.cit, P 56. 

«Dacu-tt? Dacu-tt? Win i tt-yufan ad yaf llhu ma wayeḍ ad iyi-bibb alama d 

Akeffadu. ».92 

         c) Adiwenni 

     Mi yesla umseflid i temseεreqt, ad yebdu yettxemmin i wazal n 05 n timercin, 

yettaslaḍ awalen yellan deg-s. Ma yufa-tt tewεer ad yebdu yesteqsay amnay. 

Yessebgan-as-d tawsit (amalay, unti) n tiririt, daɣen ad yesseqreb anamek n tiririt-

nni: 

Md:  d aɣersiw, d imɣi, taɣawsa; ma lakra di lexla (Berra) neɣ d axel n uxxam 

…etg93, yettara-asen s lewhi, yettεawan-iten s nεut. 

      d) Tifrat n temseɛraq 

1. Ma lakra yufa tiririt, ad selmen akk fell-as agraw-is, ad yini i akk 

imsefliden«Squnẓeɣ kwen [sic] akken ma tellam! »94  ad meslayen fell-as uqbel ad 

εeddin ɣer tayeḍ, maca tikwal tasarut95 ara as-d-yefk umnay ur tesseqnaε ara 

amseflid, tegguma ad tekcem s alaɣ-is imi  mi tt-isleḍ yufa tiririt ur d-ttara ara s 

tidet ɣef temseεreqt i d-yenna. 

Win ara d-yilin deffir-s, di tazwara ad d-yefk isem-is d isem n ugraw-is, d tanfaliyin 

n tazwara, maca imi urar yeḥma ttεeddin i tida, qqaren-d srid timseεreqt tis snat. 

2. Ma lakra iԑweq umseflid, ad as-yebru ad asen-yini umnay «D acu-tt? neɣ 

Bibbet-iyi! »96 Neɣ «D acu-t? bibb-iyi neɣ sefru-d »97. Win iԑerḍen yakan ad as-d-

yettak kra n tsura, yeqqar-as «Qrib ad awḍeɣ neɣ xaṭi? » neɣ «Qrib ad rɣeɣ? ».98. 

Dɣa ad yernu ad t-iεawen ad ikemmel urar d unecraḥ. 

 

                                                             
92 ALLIOUI, Youcef., op.cit, P 26. 
93 Ibid, P26 . 
94 IBOUZIDEN, Y., op.cit, P 374. 
95  D awal i yefka Allioui i tririt n temseεreqt de udlis-is: «Enigmes et joutes oratoires de kabylie: 

Timseԑraq, Timsal, Izlan, Hamattan, Paris, 2005». 
96IBOUZIDEN, op.cit, P 27. 
97 HADDADOU, M.A., op.cit, P 81. 
98 ALLIOUI, Y., op.cit, P 27. 

Ma lakra ur d-yufi ara umezwaru tiririt, amnay yezmer ad tt-yeǧǧ i tikkelt i d-iteddun 

neɣ ad tt-imud i wayeḍ. Ma lakra amezwaru ur yezmir ara, ur yessiweḍ ara ad d-yaf, 

ad yefru aqnuẓ, amnay akken ad  as-yessebgen abaxeṣ-is, ad as-yini : «Ini-d aqnuẓ», 

mi as-d-yenna « aqnuẓ», ad as-d-yerr umnay : «ad k-sbibbeɣ neɣ ad iyi-tbibeḍ?». 

 

1. Ma lakra yextir, yenna-as «ad k-bibbeɣ», amnay ad as-yini « Γer lǧennet! Nekk d 

kečč di teɣrifin ad d-nečč». 

2. Ma lakra yextir, yenna-as umseflid «sbibb-iyi», da, amnay ad d-yessewjed azaraf 

i yebɣa ad t-yexdem. Tikwal kan i yettili yedɣel. 99 

 

        Yettili dima yeččur d asaran d txidas akken ad yenǧeε amseflid, icennu «Iwwet-

ik  wugur», «ad k-sbibbeɣ aserdun!».100 neɣ «Sbubbeɣ-ak…» tikwal irennu-d«Rniɣ-

ak lqum d lqum  d uyaẓiḍ bu uqamum, ad iteddu ad ineqqeb deg-k si…alamma d… ! 

».101 

 

DJELLAOUI yewwi-d annect akk: 

Ma lakra yiwen ur yefri timseεreqt, ad yessuter umseflid tiririt. Maca uqbel, bab n 

temseεreqt ad yecreḍ, ad as-yini i waṭas ma lakra d agraw: 

  «Bibt-iyi neɣ sefrut-tt-id». 

                 «Bibt-iyi neɣ init-d aqnuẓ». 

                «Bibt-iyi neɣ ffket ilsawen-nwen i wemcic». 

 Imsefliden ad as-d-rren: 

              «Sani tebɣiḍ ad k-nbab? ». 

 Ad asen d-yini: 

        «Γer lǧennet ad nečč aḥeddur d tmellalin, jmiε ad neqqim din».  

Dɣa ad asen-yini bab n temseεreqt: 

 «Haqlaɣ nbub-ik ma yebɣa weḥnin». 

Imiren ad asen-d-yefk tiririt.102 

 

                                                             
99 ALLIOUI, Y., op.cit, PP 27-28. 
100 Ibid, PP 27-28. 
101 HADDADOU, M.A., op.cit, P 82. 
102 DJELLAOUI, M., op.cit, PP 56-57. 

       Amnay yessaram aṭas ad ittekki deg urar n temseεraq i yellan deg-s aṭas n 

yemsefliden, wid i d-yettawin, yeččuren d asaran. Yettraǧu seg win ara d-yinin 

timseεreqt: asugen d tarrayt (amek i d-yewwi timseεraq-is maci kan asnulfu-

nsent).103 

 

V. Tulmisin 
Yal tawsit n tsekla tesԑa tulmisin-is, timseԑraq d yiwet seg tewsatin-a. Gar tulmisin-is 

ad naf: 

 

 Ilmend n Djellaoui:104 

 

A. Tewzel n tefyar: 

♦ Timseԑreqt tezmer ad d-tili d yiwet n tefyirt   

        Md:  

     Agefraḥ yelseq di lḥiḍ               d ameẓẓuɣ 

 

             ♦ Neɣ d snat n tefyar: 

Md:       

   Ttalint lewԑur, ur zgirent isaffen                  d tiweḍfin 

 

           ♦ Yella anda ttilint 03 n tefyar  neɣ kter : 

 Md:    

            Taεekkazt n ttbut, 

             ama d iṭij ama d tagut, 

             tessekna argaz tameṭṭut. 

                 Taẓallit 

 

                           B.Cbaḥa n usugen: 

Yebna ɣef sin n leṣnaf i d-yettuɣalen s waṭas: 

                          B.A. Aglam d ucebbeḥ: 

                                                             
103 ALLIOUI, Youcef., op.cit, P 28. 
104 Cité par DJELLAOUI, Mohammed.,  Ibid,  PP 63-64. 

      Di temseɛraq yebnan ɣef uglam neɣ aweṣṣef teddun-d waṭas n yiniten (azeggaɣ, 

awraɣ, amellal…). S lǧehd n uglam d cbaḥa-ines tettuɣal tmeslayt amzun d timezrit: 

Md: tabuqalt n lfeṭṭa, lɛellaq ɣer tseṭṭa = d taččinat. 

 

Timseɛraq yebnan ɣef ucebbeḥ uɣent amkan s tewseɛ, uggtent s waṭas  

Md: d acebḥan am izimer, ites aman am uzger. Tiririt-ines d arekti. 
 

VI. Talɣa : 
 

Di tazwara ayen yeԑnan talɣa n tefyar am akken i d-yenna Djelaoui yella anda ad d-

naf yiwet n tefyirt neɣ snat akken  yezmer ad naf ugar.  

Timseԑraq yesԑan tameɣrut: 

Ṭaqa n temseԑraq n teqbaylit usant-d s talɣa n usefru, i yesԑan lqis, lmizan d tmeɣrut, 

daɣen llant tiyaḍ ur sԑint ara tameɣrut maca drus maḍi. 

Ma d ayen yeԑnan udem n talɣa ad naf: aserwes, tanɣumnayt, taɣfesfelt. 

 

Talɣa n waffiren: 

 

a) Tameɣrut : 
Di kra n temseԑraq, lmizan-nsent n tseddarin, yecba afir di tmedyazt ikeffu s tmeɣrut. 

     Ilmend n Tabti105, tamɣrut tesԑa snat n talɣiwin : 

 

1) Tuɣliqt (a, a, a, a) Md: 

 

D aberqac am yiṭij 

Allen-is am yirrij a, a, a, a 

Uglan-is d aberij 

Yiǧǧa tezgi tettrejrij 

 

 

2) Tamexluḍet (a, b, a, b) 

                                                             
105  TABTI, Rabah., op.cit, P 12. 

Lḥess yella 

Irgazen ulac a, b, a, b 

Taḥbult tewwa  

Times blac 

 

D aɣen TABTI106 yenna-d llan 03 n leṣnaf n tmeɣrut: 

 

Leṣnaf n tmeɣrut: 

 

A. Tigelillet: 

             Md:Areman/Asawen. 

 

B. Tamegdayt (ddeqs)  

             Md:Atmaten / Ttemɣafaren. 

 

 

C. Tamerkantit: 

                  Md:Yiwzan / yizan. 

 

 

b) Tamsullest : 

D tin i d-islalayen lemԑani uffiren deg ugbur n temseԑraq. 

 

c) Awalen uqfilen :  

D awalen iweԑren i ufhem. 

 

d) Awalen ijenṭaḍen 

D awalen i d-yekkan si tutlayin nniḍen, abeԑda tutlayt n  taԑṛabt. 

    e)Amḍan n waffiren : 

yettbeddil, nettaf  kraḍ neɣ ukuẓ n waffiren  

                                                             
106TABTI, Rabah., op.cit, P 12. 

Md: 

Sin n lbiẓan kessen  

 Taninna teqqaz-asen 

 Lbaz yettṣeffir-asen.  

 

Maca s tuget ttilin sin n waffiren  

Md: 

  Jebdeɣ amrar  

  Yenhezz wedrar. 

 

   Tuget n waffiren ttasen-d  s’’ tmeɣrut’’ i wakken ad zaden  neɣ ad timɣur taɣara ur 

nettwafham ara di temseԑraqt , daɣen  s usexdem  n ugraw n wawalen  i yewԑren s 

wudem udrig, d tarewla seg wawalen ur nelli ara s waṭas neɣ d iqburen, rnu ɣer waya 

d tarewla seg wawalen  n talɣa n tenfalit, areṭṭal neɣ tutlayt n warrac imecṭaḥ. 107 

 Yebɣa ad d-yini s tenfalit-a belli aṭas n wawalen qqimen mebla asuɣel (asuqqel).  

 

   Гer Derkawi timseԑraq beḍant ɣef sin: 

 

        a.Timseԑraqt tanmeglant: 

Da asteqsi yesԑa snat n talɣiwin: 

1. S usexdem n tibawt. 

2. S usexdem n usgellel. 

 

        b.Timseԑraq ur tenmegal ara: 

D taɣult n tugna, n tenɣumnayt neɣ udem nniḍen ad yessemḥen akken ad aɣ-d-ifk 

tanẓẓi, neɣ ṭṭlam n tefyirt.108 

 

Tanɣumnayt tettili yal-ass di temseԑraq neɣ deg usileɣ n ṭṭlam, d anamek n lemԑawna 

n usnulfu n « tutlayt tasmuzzegt » lmeԑna-is d asnulfu n yirem neɣ n wawal seg uẓar 

yellan deg umeslay neɣ di laṣṣel, maca ayen yellan d ugur d awalen i yellan deg 

                                                             
107 GENEVOIS, H., op.cit, PP 04-05. 
108 DERKAWI, Chadia., op.cit, P 184. 

ussuqel. Xeddmen tassuqilt i unamek, ad ԑeddin seg tutlayt n yal-ass ɣer tutlayt 

tafransist. 109 

 

Nezmer ad nebḍu timseԑraq ilmend n tmassaɣt neɣ amaḍal n umdan, amaḍal n 

uɣersiw, neɣ amaḍal n yimɣan. 

Nekkni nella di tesmilt tis ukuẓ tewseԑ aṭas daɣen drus maḍi n umyekcam neɣ n 

uxaluḍ d wiyaḍ, lmaԑna-is tatwilt d tanga akked uferdis ttwajmaԑen deg yiferdisen n 

tenbaṭ.110 

Timseԑreqt tezmer ad tili tiririt-is tebḍa ɣef 02 neɣ 03 n tɣawsiwin neɣ ugar.  

VII. Tiwuriwin 

Timseԑraq d lkenz ur nfennu, xas akken yella-d lexsas deg unadi-nsent maca issefk 

fell-aɣ ad t-id-neḥyu i wakken ad yettwasen ɣer yegduden merra. Daɣen timseԑreqt 

neɣ inzi d tidet n tidmi neɣ n tigawt, d tanfalit n tugna i d- ittutlayen di kra n 

wawalen  i yettwellihen tudert. 

 Timseԑraq  d ayen akk yesnernayen assaɣen gar yemdanen, ladɣa mi ara ad ilin 

warrac imecṭaḥ i d-irenun sser d cbaḥa n tɣimit neɣ n tegnit. 

 Am akken daɣen timseԑraq ttasent-d d timzizelt n wallaɣ anda yal yiwen ad 

yeԑreḍ ad d-yessebgen timusniwin-ines. 

 Ttasent-d amzun d timsirin i wakken ad rebbint yerna ad welhent agrud ɣer 

wayen lԑali. 

 Ttilint-d d anecṛaḥ gar twaculin ladɣa deg uḍan n ccetwa ɣezzifen ɣef yiri n 

lkanun. 

 Timseԑreqt d turart, d tusna tadelsant, d trebga, akken daɣen sebganent-d belli 

agdud yeḥrec si zik. 

S umata timseԑreqt d awal, d tin ara yessedhun neɣ d tin i ɣef ceffun medden imi 

yeččur d inumak.  

 

 

                                                             
109DERKAWI, Chadia., op.cit, P 184. 
110 Ibid, P 187. 

VIII. Isental s umata 
Deg usettef n temseεraq, yella ugur, dɣa nefka-d asettef-a n leεḍil i d-ijemεen akk 

isetfan : 

1. Tafekka n umdan. 

2. Axxam n leqbayel aqdim. 

3. Ahilen. 

4. Amaḍal. 

5. Agama. 

6. Tadiyyanit. 

7. Timseεraq nniḍen. 

 

IX. Tizrawin n inagmayen 

 

      IX.1.Wid i d-igemren timseεraq 

 
          Inagmayen merra i d-yemmeslayen ɣef temseεraq, seddan-d yid-sen ammud i 

ɣef rekden tasleḍt-nsen maca maci s wudem alqayen akken i d-yenna Basset: « Llant 

aṭas n temseεraq ɣer leqbayel am deg akk tsekliwin, maca sḥasfeɣ imi drus nezzeh n 

imnadiyen i yezzin lwelha-nsen ɣer-s ».111Seg-sen ad d-nadder: 

1. Ben Sdira igmer-d azal n 110 n temseεraq i d-yura deg udlis-is « Cours de 

langue kabyle, Alger, 1887». 

2. M.Stumme: 30 n temseεraq di Tazerwalt deg udlis-is: « Marchen Der Schleuh 

Von Tazerwalt ». 

3. M.Boulifa : 20 n temseεraq di Demmat deg udlis-is: « Textes berbères en 

dialecte de l’Atlas marocain ». 

4. M.Abès : 12 n temseεraq ɣer Ayt Ndir. 112 

Llan daɣen wiyaḍ i d-igemren, seg-sen: 

  

 

 

                                                             
111 Basset, H., Essais sur la littérature des berbères, IBIS Press, Paris, 2007, P 120. 
112 Ibid, P 120. 

1. H.Genevois : 350 n temseεraq si tizi wezzu.113 

2. M.A.Haddadou: azal n 133 n temseεraq seg At Weɣlis (Bgayet).114 

3. R.Tabti: azal n 255 n temseεraq seg At Kufi (Tizi Wezzu).115 

4. M.Djellaoui: azal n 83 n temseεraq.116 

 

 

IX.2.Isental i d-wwin 

 
Imi yella ugur n usettef yakan, yal anagmay amek i ysettef timseεraq-is, ad d-nefk 

kra: 

 

H.Genevois117 : adlis-is merra yewwi-d ɣef isental-a ala 06 n isebtaren 

imezwura.Yebḍa-t akka: 
1. Tafekka n umdan. 
2. Axxam n leqbayel aqdim: 
- Lebni. 

- Taraka. 

3. Tawuri: 
- Tafellaḥt. 

- Tazrewt d udrar. 

- Tagemra d ṭraḍ. 

- Asikel. 

- Imahilen: 

           ♦Tanwalt. 

           ♦Tuẓḍa d usbeckel (lexyaḍa). 

4. Amaḍal aɣaran. 
5. Iɣersiwen. 
6. Imɣan. 

                                                             
113 Genevois, H., op.cit. 
114 Haddadou, M.A., op.cit, PP 222-249. 
115 TABTI, R., op.cit, PP 82-145. 
116 DJELLAOUI, M., op.cit, PP 103-110. 
117 GENEVOIS, H., op.cit. 

7. Timseɛraq nniḍen. 
 

Haddadou M.A118 : 
1. Tafekka n umdan. 

2. Imɣan: wid n lexla d izegzawen. 

3. Tiɣawsiwin (allalen n umahil). 

 

Allioui119 : 
1. Amaḍal aɣaran. 
2. Amaḍal n imɣan. 
3. Amaḍal n iɣersiwent. 
4. Amaḍal alsi. 
5. Axxam. 
6. Imahilen n tfelleḥt. 

7. Ṣṣenεa, imrigen, ṭraḍ d tgemra. 

Djellaoui 120: 

1. Agama. 

2. Lqaεa d igenwan. 

3. Axxam aqdim n leqbayel. 

4. Tafekka n umdan. 

5. Amaḍal n tfellaḥt. 

6. Isufar n wučči. 

7. Iɣersiwen d leḍyur. 

8. Tudert n umdan. 

9. Tadiyyanit d teflas tiɣerfanin. 

 

 

                                                             
118 HADDADOU, M.A., op.cit, PP 97-106. 
119 ALLIOUI, Y., op.cit, PP 53-325. 
120 DJELLAOUI, M., op.cit, PP 58-68 . 

Ibouziden121 : 

1. Amaḍal aɣaran. 
2. Amaḍal n iɣersiwen. 
3. Amaḍal n imɣan. 
4. Tudert n yal ass n yergazen. 

5. Tudert n yal ass n tlawin. 

6. Inagan n tudert tanmettit. 

7. Tudert tamaɣlalt. 

 

        Timseεraq d annar meqqren anda ad naf tabdut-is d yisental i d-ttawin 

ttemgaraden seg unagmay ɣer wayeḍ, rnu ɣer waya urar-nsent yettemxalaf si temnaḍṭ 

ɣer tayeḍ ilmend n wansayen acku tamazɣa meqqret.  

Timseεraq llant s waṭas imi llant si zik d ayen yeǧǧan ad ṭuqtent, maca akken yebɣu 

yilli agmer-nsent mazal ur iffuk ara. 

 

                                                             
121 IBOUZIDEN, Y., op.cit, P 22. 

         Timseԑreqt d ayen ad d-nini s wudem nniḍen, daɣen d urar n walaɣ anda ilaq ad 

d-tafeḍ kra n tɣawsa seg yisallen garmanit124. Akken ad nexdem taṣleḍt i temseԑraq, 

tella ɣef snat n tarrayin: 

♦ Skud timseεreqt d asteqsi, ad nger tasleḍt i talɣa-is. (Tasleḍt talɣawit) 

♦ Yal asteqsi yeḥwaǧ tiririt i yettemxalafen ilmend-is. Da ad nexdem tasleḍt i tririt-

nni. (Talɣa tasentalant). 

  Yal tasleḍt teḥwaǧ ammud maca uqbel ad tt-nexdem issefk ad d-nefk isallen ɣef 

wammud-nni: anisi i d-yekka, melmi, amek iten-id-newwi… 

          I.1.Assisen n tsastant: 

      Tasastant-nneɣ tella-d di taddart n Lεzib n Ccix, mi nerza ɣer taddart nteddu 

nesteqsay win neɣ tid i yesnen timseεraq maca s tuget d timɣarin akked tlawin 

tilemasin  i hen-d-yefkan afus n lmεawana, dɣa nsefhem-asent belli nkenti la neqqar 

di tseddawit nxeddem akatay ɣef  temseεraq nessuter-itent ma yella tzemrent ahen-d-

εawnemt. 

      Lant tid i tent-id-imudden srid nkenti nseklasitent ma d tiyaḍ qqarent-d ur necfi 

ara ilaq deg yiḍ ɣer yiri n lkanun, maca tiyaḍ sεant arraw-nsent ɣran tamaziɣt atnet-

seklsen neɣ aten-tarun mi d nuqqel ad aɣ-tent-id-mudden, maca  llant tid i aɣ-d-yuran  

s taεrabt neɣ s yiskilen n taεrabt anda nufa-d cwiṭ n ugur, ma d yiwet n tikelt nuɣal 

nufa yiwen n uxxam xedmen ssqef i wexxam amaynut d tagnit anda nufa timɣarin 

ԑawnent-anneɣ, nettԑeddi seg yiwet ɣer tayeḍ imi aṭas n temɣarin i yellan daɣen i 

yesnen timseԑraq, syin akin nebda nesteqsay ɣef  isem, leεmer, taddart, aswir n 

ulmud ( isallen fella-as).     

              I.2. Assisen n wammud: 

                Ammud-a nejmԑ-it-id deg useggas n 2014 si Temnaḍt n ‟Leԑzib n Ccix”. 

Yesԑa azal n 159 n temseԑraq, negmer-itent-id s ubrid n tsastant (asidwel) s useqdec 

n ukalas. Nesteqsa s tuget timɣarin d tlawin tilemmasin imi imɣaren ttilin di tejmaԑit. 

Newwi-d ɣer-sent timseԑraq d tiririt. Yal yiwet d acu i d-tmud, d wacḥal i d-tmud, 

rnu ɣef wacu i d-ttawint. Neԑreḍ ad nejmeԑ akter, maca s tuget d aԑawed i d-

                                                             
124 BOUCHIKHI, Ahmed., Petit dictionnaire de l’analyse littéraire, Afrique orient, Maroc, 2009, P 65. 

tԑawadent (ayen ara ad tini ta ara ad tini tayeḍ)  rnu ɣer waya ayen yeԑnan akud neɣ 

tagnit acku llant tid i d-iqqaren i wakken ad fkeɣ timseԑraqt ilaq ad yili deg yiḍ yerna 

ɣer yiri n lkanun. 

          I.2. Awal ɣef temnaḍt 

      Yenna-d yiwen n umsuleɣ isem-agi ‟Leԑzib n Ccix” belli yella yiwen qqaren-as 

Ccix Ben Abed Arehman, asmi yella zik di Bunuḥ (di At Smaԑal) di cetwa yettԑezib-

d yettawi-d lmal-is ɣer da yesԑa tistan, yeksa di Bu Mehni yeksa akk di tẓẓegwa-agi. 

Yeṭṭef-as ameksa ara as -yeksen, asmi d-yeḥḍer uɣalen tebԑen-t-id medden zedɣen 

yid-s, dɣa uɣalen semman-as “Leԑzib n Ccix”.  

Leԑzib yekka-d seg wawal ԑezzeb, isem-is aԑezzeb. Aԑezzeb yemmal-d amdan i 

ibedlen amkan i deg yella ( yessen-it), ɣer umkan ur yessin ara, daɣen ur yettwazdeɣ 

ara syin ad yeserked iḍaren-is dina. 

   Tuzga-d di tɣiwant n “Σin Zawiya” asun “Draԑ Lmizan”. 

             Tettwassen taddart-a s ulqaḍ n uzemmur, xedmen tmizar. Texdem tejmaεit 

yiwet n tidukla tadelsant, semman-as “tidukla Muḥd Ameqqran ” d tajmilt i umedyaz 

ameqqran n taddart. 

    Awal ɣef umedyaz: 

               D win i yuklalen ad nemmeslay fell-as. Muḥd Ameqqran d amedyaz i 

yellan yekkat ɣef tmaziɣt s tufra seg yiseggasen n 70 (ahat uqbel) anda yuɣal yettaru 

isefra. Mi yebda umennuɣ ɣef tmaziɣt, ileḥḥu fell-as s wudem aserti ladɣa mbeεd 

timeskanin n 20 si yebrir 1998, yuɣal yettaru idlisen anda yettmeslay-d deg-sen ɣef 

yiman-is, tamaziɣt akken i d-yudder kra ismawen seg umezruy am Faḍma Menṣur… 

Taddart n Leԑzib n Ccix, deg useggas n 2014, ttidiren deg-s azal n 1538 n yemdanen. 

D tis krad gar timnaḍin nniḍen n tɣiwant mbeԑd tamdint n Σin Zawiya (3813) d  

taddart n Tizi Σamer (1575). 

I.2.1Amezruy-is 

               Ilmend n umɣiwan n tɣiwant n Σin Zawiya: yebda umezuy-is asmi i d-yussa 

Ccix Ben Abed Rrehman. Yesԑa lemqam di Bunuḥ, yettԑezzib-d ɣer din, yeddem 

lemqam anda tzemreḍ ad as-tsemmiḍ lemqam n yimrabḍen. Lemqam i yexdem d 

amecṭuḥ. Mbeԑd bdan ttasent-d tiwaculin timezwura, ḍefren-d leԑnaya-is. Tiwaculin 

timezwura d tid n Muḥamdi i d-yusan seg At Smaԑel. Akked wakud, bdant ttasent-id 

tiwaculin tiyaḍ. 

Iẓuran n twaculin n taddart-a si: At Smaԑel, At Bubaddu, At Kufi. D tiwaculin 

timeqqranin, akked Lemԑatqa (seg Iɣendusen). Akked wakud tuɣal d taddart. Usant-

id tiwaculin timezwura, uɣent akal n tfellaḥt. 

 Asbeddi n taddart-a yettuɣal ɣer 1871 mbeԑd traḍ n Lmeqrani am At Bubaddu usan-

d deffir-s. Win iḥwaǧen aḥeddad yettas-d ɣer twacult n Ḥeddad  i d-yekkan seg At 

Bubaddu. Mbeԑd tewwi tewseԑ akken ad tuɣal d taddart. 

I.2.2.Tilisa-is 

      Taddart n Leԑzib n Ccix tuzga-d deg tɣiwant n Σin Zawiya i yeṭṭafaren  Draԑ 

Lmizan i d-yellan deg ugezdu n TiziWezzu. tebḍa ɣef 02: tama ufella d tama n 

wadda. 

Tuzga-d gar snat n tuddar:  Bu Mahni si tama ufella d Imeḥmuden si tama n wadda. 

Si tama n tayeffust-is d abṭaḥṭaḥ “Σin Ẓerẓur”  n Mecmel maca gar-asen Aẓaɣar “Σin 

Ben Ciḥ” ma di tama n uẓelmeḍt-is d taddart n Tizi n Tedlest maca yella-d gar-asen 

aɣẓer Uḥeccad. 

II.Asuddes n temseԑraq 

Ammud i d-negmer nsettef-it ilmend n isental, nebḍa-ten ɣef 07: 

1. Tafekka n umdan. 

2. Axxam n leqbayel. 

3. Allalen. 

4. Amaḍal. 

5. Agama :  

a. Iɣersiwen. 

b. Imɣan. 

6. Tadeyyanit. 

7. Timseԑraq nniḍen. 

 

III.Tasleḍt 

III.1. Talɣawit 

Tasleḍt n talɣa teԑna timseԑreqt s timmad-is anda tettili d affiren yesԑan lmizan maci 

d tiririt ara d-yefk umseflid. Timseԑreqt tcuba ɣer usefru deg tmeɣrut, azal n 

waffiren. 

A. Tameɣrut :125 
♦Tameγrut tuɣliqt (a, a, a, a) 

Md:  

 

         Rric huli   

         lklam rumi                                  a, a, a 

         initt-id neγ kker syen-i  

   D tifirellest 

♦Tameγrut tamexludt (a, b, a, b) 

Md:    

   Jeddi bu negrar, 

    yeṣreε akk slaṭen,                a, b, a 

   yerna tisekrin n udrar. 

           Nadam. 

Leṣnaf n tmeɣrut:126 

 

A. Tigelillet: 

                                                             
125 Ibder-itt-id Tabti deg udlis-is: « Devinette kabyle, structure, usage et proposition d’exploitation 
pédagogique, Carrefour culturel, Tizi Ouzou, 2010. » deg Sb 12. 
126 Daɣen deg udlis n TABTI i d-nebder yakan, deg Sb 12. 

 Md: 

 

Adrar, adrar, adrar 

 s deffir d lmir. 

        Aḍad. 

 

B. Tamegdayt (ddeqs)  

  Md: 

Ciṭṭeḥ n lbaz,  

 yečča-t umehraz. 

          Iɣiɣden. 

 

C. Tamerkanti 

  Md: 

Tezdel fell-asen, 

      ur tessin lεedda-nsen. 

      Tacacit. 

 

B. Affiren127 : 
*Llant timseεraq i d-yettasen s yiwen n waffir 

Md 01: 

       Greγ-tt γer temda teεreq 

        D tisegnit 

 

Md 02: 

          Sin waklan begsen s yiwet n tγeggadt 

        Iεeqqayen uzemmur 

 

*Akken llant daγen tid yesεan sin n waffiren 

Md: 

                                                             
127 Ibder-it-id Genevois deg udlis-is: « 350 énigmes kabyles, FDB, n° 78, 2ème trimestre, Fort National, 

1963. » deg Sb 04-05.  

        Ibedd γef ssur, 

        yessawal a Mensur 

            Ayaziḍ 

 

*Llant tid i yesεan ugar 

Md 01: 03 n waffiren 

         Čenččina, 

         Ṭenṭuna, 

        Yelli-s n yelli-s n ṣelṭana. 

  Ṣrima 

 

Md 02: 04 n waffiren 

                   Jeddi ay ameεkukuc, 

                  ay amezlagu n tikli, 

                  yiwen ufus timendeffirt, 

                  wayeḍ yettazu tixsi. 

                 Lmaεun d inzel. 

 

III.2. Tasentalant 

Tasleḍt tasentalant treṣṣa ɣef tririrt n temseεreqt anda tessebgan-d asentel i ɣef i d-

tettawi. S wawal nniḍen, tiririt-a tettemgarad si yiwet ɣer tayeḍ ilmend n temseεreqt. 

Deffir  n tiririt, llant 04 n liḥalat :128 

1. Ur ttmeslayen ara ɣef tririt, ttԑeddin srid ɣer temseԑreqt i d-teddun 

Md: 

 

                                                             
128Ibder-itent-id Ibouziden deg udlis-is: « “Devinettes de Kabylie”, Devinettes Bèrbère, Tome 3, Fleuve et 

Flamme, Paris, 1986..», deg Sb 375. 

Afus-is deg ufus-inu, 

Lḥes-is ha-t-akka agemmaḍ. 

 

 D taqabact 

(Mi ara ad neṭṭef taqabact ad tt-newwet deg wakal ad nsel i lḥes-s si lebԑid)  

 

2. Tiririt ur tesseqneԑ ara imsefliden, deg-s ad bdun ttmeslayen fell-as , yal yiwen ad d-

yefk tamuɣli-is 

 Md: 

          S wadda d tiẓgi 

           s ufella d ageni. 

 

 D agertil  

(Tiririt n temseԑreqt-a ur tesseqnaԑ ara imsefliden yal yiwen ad yeԑreḍ ad yefk rray-

is). 

 

3. Yiwen seg yemsefliden ad d-yefk tiririt i iṣeḥḥan ɣef temseεreqt n umsiwel maca 

maci d tin-a i d-yeqseḍ, da ad walin ilugan yellan di twacult, deg ugraw neɣ di 

taddart. Xas akken tiririt tṣeḥḥa maca d amsiwel ara d-yinin ma yeqbel-itt neɣ ala 

Md: 

Tabaqit n lmerjan i wumi ttezzin yizan. 

 D timest 

(Maca tiririt n lkanun tseḥḥa daɣen i temseԑreqt-a). 

 

4. Tiririt n temseԑreqt  i d-yefka umseflid tṣeḥḥa , twenneԑ tsegza-tt-id akken ilaq kter n 

tin n umsiwel, da timseԑreqt d ayla n umsiwel ma d tiririt d ayla n umseflid win itt-

id-yennan Md: 

              Netta am lbunya 

              arraw-is di meyya. 

 

 D tadelaԑt 

(Tiririt i d-isegzayen akter d taremmant acku tadelaԑt d ṣṣenf yella anda nettaf aṭas n 

yiɣesan yella anda nettaf drus, maca remman akken yebɣu yili ur yettbedil ara). 

Gar yisental i ɣef i d-ttawint: 

III.2.1.Asentel n tfekka n umdan 

1. Taqejmurt n sebεa tefla. 

       Aqadum (udem). 

Asegzi : Taqejmurt d ayen yellan d azuran, d udem i yellan deg uqerru yesεan 07 n 

ixejḍan : 02 n wallen, inzer yefla ɣef 02, 02 n imeẓẓaɣ d uqemmuc. 

 

2. Tagertilt i ɣef qqimen xemsa n ṭelba. 

        Afus. 

Asegzi: Afus yeccuba-t ɣer tgertilt i yettilin di tmesgida i ɣef ttɣimin imi tserreḥ, yesεa 05 

n iḍuḍan anda wwin-ten-id s udem n 05 n yergazen. 

 

3. Lluḥ i ɣef ttazzalen waman ur irekku. 

Iles.  

Asegzi: Iles d amserreḥ am lluḥ, maca lluḥ irekku mi ara ttazzalen fell-as s waṭas. Iles 

ulac akud anda ur yelli ara yellexs maca leεmer yerka. 

  

III.2.2. Asentel n uxxam aqbayli  

1. Deg yiḍ ttemzemmamen, 

      deg uzal ttemyexẓaren. 

   Lelwaḥ n tewwurt. 

Asegzi: axxam n leqbayel n zik, tawwurt-is tebḍa ɣef sin telweḥtin d tiɣezfanin. Deg yiḍ 

ttwaɣlaqent, ta tcud ɣer ta, ma deg wass ileddi-tent umdan anda tuɣalent ttemqabalent. 

 

2. Sbeḥ ttemfaraqen, 

deg yiḍ ttemεanaqen. 

  Ṭṭaq. 

Asegzi: ṭṭaq yebḍa ɣef sin. Mi d sbeḥ nleddi-ten ttuɣalen ttemfaraqen, ma deg yiḍ 

nttaɣlaq-iten-id ttuɣalen ttemεanaqen imi yiwen yekcem deg wayeḍ. 

 

3. Jeddi ybub jida, 

     jida tbub tiḥdayin-is. 

          Ssqef. 

Asegzi: Lebenni n uxxam n leqbayel yemgarad ɣef win n  tura anda ssqef-is yebenna s 

tgejda, ifeggagen d tiragliwin akken ad rnun fell-as aqermud. 

 

III.2.3. Asentel n wallalen 

1. Afus-is deg ufus-inu, 

     netta la iyi-d-tesselqaḍ. 

       Tiflewt. 

Asegzi : Mi ara ntett nsexdam tajɣelt129, nettaṭaf-itt seg ufus-is maca mi ara aɣ-d-tεemmer 

tettak-aɣ-d ciṭ ciṭ am iyuẓaḍ. 

 

2. Jeddi yebbenṭeḥ, jida tceṭṭeḥ. 

         Alemsir d taɣerbalt. 

Asegzi : Zik mi ara ad siffin kra xedmen-t ɣef ulemsir si tama-nni n uglim. 

 

3. Taseε (taseεdit) belqasem truḥ ɣer ljameε n at Qasem. 

         Tabrat. 

Asegzi: Tabrat d awal unti dɣa fka-as isem taseεdit imi isem-a semmayent aṭas leqbayel. 

Tabrat tettedu si temnaḍt ɣer tayeḍ amzun d amdan tettruḥu s axxam anda ttewajmaεent 

amzun d ljameε akken ad tent-siwḍen s imawlan-nsent. 

 III.2.4. Amaḍal 

1. Tabaqit n lbaqiya, 

      ččan seg-s meyya, 

      tuɣal-d akken tella. 

         Tala. 

                                                             
129 Tajɣelt = tiflewt 

Asegzi: Tala d ayla n medden merra, win i d-yussan ad yagem seg-s xas akken ttaččaren seg-s 

aṭas n lԑibad maca ad uɣal ad ččar akken i tella. 

 

2. Tezger i wasif ur tellixs. 

          Tili. 

Asegzi: Tili d ayen yellan d akemam ur nezmir ara ad tneṭṭef, tin yerran fell-as xas akken 

tettԑeddi ɣef waman maca ur tettlexsa ara. 

 

3. Zerεeɣ timmeẓt n yibawen, 

         tegra-d akk igawawen. 

Itran. 

Asegzi: tummeẓt neɣ (tummeṣt) meԑna-is uraw (ciṭeḥ) n yitran i cubaten ɣer yibawen kkan-d 

akk ddunit, acku  mi ara ad nmuɣel ɣer yigenni ad tnaf  yeččur di tran anda ma telliḍ. 

III.2.5. Agama 

    III.2.5.1. Iɣersiwen 

1. Tiẓgi tuder ad d-tessew. 

Aqenfud. 

Asegzi: Aqenfud d aɣersiw yesԑan aṭas n isenanen zurrit yerra bedden deg yigenni, dɣa 

yettban-d amzun d tiẓgi. 

2. Tettali lewεur,  

        ur tzegger isaffen. 

                Taweṭṭuft.  

Asegzi: Taweṭṭuft d tabeԑuct mecṭuḥen tesԑa tazmert tettali asawen xas akken weԑrit  maca 

ur tezmir ara ad tezger isaffen acku ma tzegger-it ad temmet. Taweṭṭuft-a kkatent d lemtel 

n ṣber. 

3. Tennegdem ur tenɣil. 

         Tamaẓagt n tfunast. 

Asegzi: tafunast d ṣṣenf n uɣersiw i yesԑan akuffay, xas akken  tamaẓagt-is terra d akessar maca 

akuffay-is ur yettanɣal ara. 

III.2.5.2. Imɣan 

1. Muqleɣ-tt teεǧeb-iyi, nuleɣ-tt tesbehdel-iyi. 

   Takermust. 

Asegzi: Takermust d ṣṣenf n yimɣan i yesԑan isennanen, mi ara ad tewwaliḍ-tt akteԑjeb maca 

mi tekkreḍ ad tmusseḍt (ad teḍtac-tt) ad k-d-teddun isenanen-is.   

 

2. Ṭṭfeɣ  deg umrar, 

          yenhez udrar. 

Aḍil (tiẓurin). 

Asegzi: Aqennar n waḍil (neɣ aԑric) deg-s aṭas n iԑeqqayan (neɣ iqennaren) mi ad teṭṭf-ḍ yiwen 

n uԑeqqa neɣ aԑekaz-is ad yenhuzi akk uqennar-nni (neɣ aԑric). 

 

3. Tesεa afriwen ur tettafeg, 

           tesεa akuffay ur tetteẓẓeg. 

 Taneqlet. 

Asegzi: Taneqlet d tin i d-it-muddun tibexsisin, tesԑa afferwen mi ara ad d-kṣeḍ seg-s tagalgam 

(tigulgam) meԑnna-is  ixef n tṣeṭṭa (acagguḍ) neɣ mi i d-kṣeḍ tabexsist, awerqiw ad yfeɣ seg-s 

lḥekk (yettemcabi ɣer ukefay).  

 

III.2.6.Tadeyyanit 

1. Yeɣli-aneɣ itbir ɣer lbir, 

           ma neddem-it-id ur as-nezmir, 

           ma neqqim irkeb-aneɣ lḥir. 

Lmegget. 

Asegzi: Win yellan ԑziz ɣef terwiḥ-ik d ayen teɣli twerqet-is maԑna-is d ayen yiwweḍ 

laǧel-is yemmut ur nettazmar ara ad t-id-nerr lamaԑna ma neǧǧa-t ur nettazmar ara ad 

neṣber ɣef lefraq-nni neɣ ɣef lǧerḥ-nni, imi iruḥ  mbela tuɣalin. 

 

2. Yeɣli-d umenqar seg yigenni, 

             ur tyerẓi ḥed siwa aṛumi. 

Remḍan. 

Asegzi: Remḍan d aggur n rreḥma akked lԑibada yettas-d kan deg yiwen n waggur deg 

useggas, yettas-d am inebgi yettuɣal maca ala win iḥib Rebbi it-ittuẓẓumen. Akken daɣen 

ala win is-izemren it-ittuẓẓumen imi yettas-d d acfiԑ di laxert, deg-s i sizdigen  imdanen 

ulawen-nsen daɣen ṭṭalaben rreḥema, rnu ɣer waya deg-s yesrusu-d Rebbi lxir-is. Yewԑer 

ad teččeḍ-t acku yesԑa lhiba imi win it-yeččan ad yettwaxlaṣ fell-as srid mi ifuk, maca aya 

yeԑna kan inselmen acku irumyen ur tuẓẓumen ara imi ur  ttamnen ara s way-a.  

III.2.7.Timseεraq nniḍen 

1. Ẓiḍ am sker, 

           ẓẓay am uqenṭar, 

           ur yettnuzu di leswaq, 

           ur t-id-ttawin tuǧǧar. 

        Nadam. 

Asegzi: Imi nekkni nḥemmel taguni aṭas, nadam ẓiḍ, maca ẓẓay acku ma ifat yeɣli-d ɣef umdan 

ur yettazmar ad yegg ula d taɣawsa (yettaԑdaz), daɣen nadam maci d ayen i yettnuzu di leswaq 

ur tettafen ara akken ad t-id-aɣen yemdanen, acku d akemam maci d ayen yettwaṭṭfen.  

 

2. Ilul-d ɣef rebεa, 

          yuɣal ɣef sin, 

          yuɣal ɣef tlata. 

Amdan. 

Asegzi: Ṣṣabi asemi ara yesԑu 04 wagguren d assawen ad yebdu yettmurud, yessexdam iḍaren-

is d ifassen-is mi ara yimɣur ad yuɣal yleḥḥu kan ɣef iḍarren-is maca asmi ara ad yeɣli d amɣar 

ad yeԑyu ad yuɣal ur yettazmar ara ad ibedd neɣ ad yelḥu dɣa yessexdam taԑkazt akken ad 

tԑawen-it. 

 

4. Ččiɣ takufit ur rwiɣ. 

Tamellalt. 

Asegzi: Tamellalt tegga am ukufi yeččuren s daxel, akken neẓra  akufi yettaččar maca mi teččiḍ 

tamellalt-nni ur treggiḍ ara neɣ ur tesseqnaԑ ara imi d tamecṭuḥt. 

4. Tiririt n temseԑraq 

Yella anda timseԑreqt temxalaf ma d tiririt d yiwet. Ttawin-d timseԑraq s tarrayt-a akken 

ad sbegnen azal-is d ittewwlen-is Md:130 

 

1. Kazirna n lεesker, 

         win i d-iḍallen ad as-kksen aqerru. 

       Ẓalamiṭ. 

2.Yersa (yelsa) abernus  d amellal, tacacit tazeggaɣt. 

        Ẓalamiṭ. 

5. Amawal n wammud  

Deg umawal n temseԑraq llan wawalen ur nettwafhem ara dɣa nesteqsa fell-asen kra 

fkan tiririt ma d kra nnan-d: ʺakka i d-nnan imezwuraʺ. 

Awalen i d-segzin: 

1. Aferraḥ di tsemḍet. 

Ameẓẓuɣ d telɣet. 

♦Tasemḍet: D aksum-nni n umeẓuɣ i d-yettԑeluluqen, d aleqqaq i deg ggaren timengucin131. 

 

2. Agermum bu sebεa n tiffaḍ. 

Aqerru. 

♦Agermum: d ayen yeqquren neɣ d ayen yeԑṣan. 

 

3. Jeddi ay ameεkukuc ameεkukuc, 

         ay  ameεwaju n tikli. 

Lmaεun. 

♦Ameεkukuc: ameԑwaju 

                                                             
130 Ibedrit-id MURTADH deg udlis-is ‹‹El-alghaz achaabia el-djazairia, diwan el-matbouat el-djamiaia›› 
Oran, Alger, 2007-2009, Sb 16. 
131 Timengucin : tiguḍmatin, tilɣatin  

4. Akran-iw giḥgiḥ skud tamurt ur ingiḥ. 

Aqebli. 

♦Akran: d asget n ikerri, d izamaren. 

♦Giḥgiḥ: d ṣṣuḍu n uqebli. 

     Ha-t-an wawalen nniḍen i d-nsegzi ilmend n wamud: 

♦Tidekt: iԑeqqayen n imidek (d tiṣeḍwa) (timseԑreqt tis 10). 

♦Inzel: d aԑekkaz s wayes i ttanjaԑen izgaren (timseԑreqt tis 30). 

♦Tiberkect: tin anda rekḍen azemmur (timseԑqt tis 33). 

♦Tiragliwin: d iԑekkazen-nni n uẓeṭṭa i yellan si rryufat (timseԑreqt tis 45). 

♦Ifeggagen: d iԑekkazen-nni n uẓeṭṭa, wid n wadda d ufella (timseԑreqt tis 45). 

♦Atemmu: d aԑecciw imdewwer, d abṭeḥṭeḥ bennunt s idles132. Ad sbedden tisulas ara d-

awin si teẓgi, ad asent-zzin s idles yerna ad seqfen yes-s, mbaԑd ad as-xedmen tacabubt133 

(timseԑreqt tis 46).  

♦Dergen: yefren, yedduran (timseԑreqt tis 51). 

♦Tumeẓt: annect n lbunya (uraw) (timseԑreqt tis 90). 

Awalen ur d segzan ara: 

- Timerdedekt: (timseԑreqt tis 10). 

- Cellebṭi, dec (timseԑreqt tis26). 

- Derbala: (timseԑreqt tis 27). 

- Cewwac (timseԑreqt tis 85). 

- Skend, skendac (timseԑreqt tis 86). 

 

                                                             
132 Idles : yettmcabi ɣer  usaɣur  ibedd deg yigenni. 
133 Tacabubt : d taqqubet-nni  ixedmen ɣef  uxxam.  

V.1.Awalen ijenṭaḍen i yellan deg wammud 

Awalen ijenṭaḍen d awalen i d-yettwadmen si tutlayin tiberraniyin imi yella-d usezrer gar-

asent acku llant-d deg yiwet n tmetti. Tafelwit-a i d-iteddun tessebgan-d asezrer n tutlayt 

taεrabt d tefransist ɣef tutlayt tamaziɣt.  

 

Awal  Tutlayt tanaṣlit Anamek-is s tmaziɣt 

Ljameԑ 

Sebԑa 

Ṭṭelba 

Xemsa 

Lmir 

Lemba 

Sqef 

Remḍan 

Lfeṭṭa 

Jeddi 

Ṣṣur 

Rebԑemya 

Meyya 

Σecremya 

Lebḥer 

Rebԑa 

Tlata 

Lḥaǧa 

Sker 

Aqenṭar 

Tuǧǧar 

Leswaq 

Selṭan  

Ḥed 

Siwa 

Taԑrabt 

 // 

// 

// 

Tafransist 

// 

Taԑrabt 

// 

// 

// 

// 

// 

// 

// 

// 

// 

// 

// 

// 

// 

// 

// 

// 

// 

// 

Tamezgida  

Ṣa 

Wid yeqqaren leqran 

Semmus 

Amɣiwan 

Taftilt 

Sqef 

Remḍan  

Aẓref 

Jeddi 

Aɣalaḍ 

Ukuẓ n twinas 

Tawinest 

Agim 

Ilel 

Ukuẓ 

Kraḍ 

Taɣawsa 

Sker 

Aqenṭar 

Imzenza 

Ulzuzen 

Agelid 

Yiwen 

Ala 

Asenduq 

Dellaԑ 

Sekkan 

Σabidd  

Ḥemra 

Ajedid 

Yenfeԑ 

Left 

Cɣel 

Rruḥ 

Abaden 

Lԑesker 

Σemmi 

Leԑyun 

Ṭṭbel 

Yeԑmer 

Jidda 

Rric 

Ḥuli 

Ifelfel 

Dduxxan 

Zrԑeɣ 

Lmeḥna 

Lefrac 

Ṭbeq 

Nḥas 

Ḍebbeq 

Sserdin 

Lḥdeq 

Rbeԑṭac 

Ṣelṭana 

// 

// 

// 

// 

// 

// 

// 

// 

// 

// 

// 

// 

Taԑrabt 

// 

// 

// 

// 

// 

// 

// 

// 

// 

// 

// 

// 

// 

// 

// 

// 

// 

// 

Afniq 

Dellaԑ 

Imezdaɣ 

Aklan  

Azewwaɣ 

Amaynut 

Yelha 

Afran 

Amahil 

Rruḥ 

D awezɣi 

Iserdasen 

Σemmi 

Tiliwa 

Ṭṭbel 

Yeččur 

Jidda 

Rric 

Yefsex 

Awadag 

Abbu 

Ẓẓiɣ 

Ugur 

Ussu 

Adbeṣṣi 

Amdaraj 

Ad netti 

Iselman 

Lḥraca 

Mraw d ukuẓ 

Tageldunt 

Tamawt: 

Tuget n wawalen i yellan deg wammud-a d awalen i d-yekkan si tutlayt taԑrabt, maca 

uɣalen kecmen neɣ nessexdam-iten di tutlayt-nneɣ n yall ass. 

 

      S umta tasleḍt tasentalant d tesleḍt talɣawit d snat n tarrayin i d-isegzayen neɣ i d-

isefhamen amek tegga neɣ d acu i tebɣa ad tinni temseԑreqt. Deg yixef-a neԑreḍ 

nessemres snat n tarrayin-a akken ad nessefhem i umeɣri ammud-nteɣ, imi ixef-a 

yussa-d d asegzi s telqayt i wayen i d-newwi yakan.  

Tagrayt  

     S umata tasekla d agraw n tenfaliyin ama s timawit ama s tira, daɣen d allal neɣ d 

ttawil i nqeddec, iswi-is d asiweḍ n tmusniwin i ugrud neɣ i tsutiwin  i d-iteddun. 

     Tebḍa ɣef snat n tewsatin: ayen yerzan ʺtamdyaztʺ i d-isnulfuy yiwen n umdan neɣ 

ayen i d-isnulfuy ugraw s tuget ʺtasritʺ am tmacahut, tiqsiḍin, innan wezzilen…Asnulfu-

agi yettwabna akken iwata ama deg wayen yeԑnan talɣa neɣ agbur, maca yal tawsit 

temgarad ɣef tayeḍ. 

      Timseԑreqt d yiwet seg tewsatin n tsekla tamensayt taqbaylit i d-yellan s timawit 

tettruḥu si tsuta ɣer tayeḍ, d ayen i tt-yeǧǧan ad tesԑu aṭas n yismawen : tamsefrut, 

taqenuẓt, tamkersut… 

Maca di tizi n wass-a ur asent-fkin ara azal imi uɣalen ur tent-seqdacen ara s waṭas  

aya yella-d d ugur acku timseԑraqt tesԑa aṭas n twuriwin, d tin yesselmaden agrud 

daɣen tettwellih-it ɣer wayen lԑali imi tettawi-id ɣef waṭas n yisental. 

     Akken i tesԑa aṭas n twuriwin i tesԑa tulmisin am tewzel n waffiren  i izemren ad 

yili yiwen n waffir neɣ ugar, cbaḥa d usugen, daɣen tesԑa tameɣrut amzun d asefru 

wezzilen (izli) anda tesseqdac awalen uqfilen i nezmer ad ten-neḥseb d iqburen  akked 

wawalen ijenṭaḍen akken ad rrun tahuski  i temseԑraqt. Rnu ɣer waya tignatin n 

tmenna-is s tuget nettaf-itent deg uxxam yerna deg yiḍ, maca  tinfaliyin n tazwara d 

tagara mgaradent si temnaḍt ɣer tayeḍ. 

    Aṭas i d-yewwin awal ɣef temseԑraq maca drus i asent-ixedmen taṣleḍt talqayant 

yerna ma nmuqqel ɣer tilin-nsent drus i d-yewwin fell-asent. Nekkenti s wammud i d-

negmer neԑreḍ ad d-nernu, ad d-nekkes aḥric nniḍen seg ubrid n tatut, imi yal mi ara 

yemmet yiwen seg yimɣaren-nneɣ yettruḥu yid-s aḥric ameqqran seg tsekla d yidles 

amaziɣ. Negger-as taṣleḍt talɣawit s umata imi aya yerza aṭas tasnilest, ma s telqayt d 

taṣleḍt tasentalant, anda neԑreḍ nessegzi-d xas akken llan wawalen uqfilen  yerna tiririt 

tettmexalaf  si temseԑreqt ɣer tayeḍ. 

   Ihi s waya nessaram amahil-nteɣ ad d-yernu kra i yidles aqbayli s umata ladɣa 

tsekla. Skud timseԑraq d tawsit di tsekla tamensayt i d-innulfan acḥal aya, asteqsi i d-

yettuɣalen yal tikkelt ma yella snulfuyen-d timseԑraq di tallit-a tamirant neɣ mazal 

tturaren, seqdacen kan di temseԑraq n zik neɣ n wayen yellan d ansay kan? 

   1.Tafelwit n yimsulɣa 

Amsulɣu Leεmer Taddart 
tanaṣlit 
 

Aswir n ulmud Tutlayin i 
yessen 

Juher Moḥ 
Saεid 

   60 d 
asawen 

     
      Leεzib n Ccix   

    
     Ur teɣri ara 

 
Taqbaylit 

Roza Moḥ 
Lḥaǧ 
 

 
     58 

 
      Leεzib n Ccix   

 
Teɣra taεrabt d 
tafransist 

-Taqbaylit 
-Taεrabt 
-Tasransist 

Tasaεdit n 
Σli 
 

 
    63 

 
      Leεzib n Ccix   

  
Teɣra taεrabt d 
tafransist 

-Taqbaylit 
-Taεrabt 
-Tasransist 

 
Wardiya 

 
    57 

 
         Mεatqa 

 
    Ur teɣri ara 

 
Taqbaylit 

 
Saεdiya 
 

 
   50 

 
         At Kufi 

 
    Ur teɣri ara 

 
Taqbaylit 

 
Lwiza 
 

  40 d 
asawen 
     

 
         Mεatqa 

 
    Ur teɣri ara    

 
Taqbaylit 

 
Saεdiya 

     Leεzib n Ccix   

 
Teɣra taεrabt 

-Taqbaylit 
-Taεrabt 

 
Juher 
 

 
   75 

 
    Leεzib n Ccix   

 
    Ur teɣri ara    

 
Taqbaylit 

 
Ḥuriya 

    Tubiret 
(Les cotèques) 

Teɣra armi d aswir 
wis 02 n uɣerbaz 
alemmas 

-Taqbaylit 
-Taεrabt 
-Tasransist... 
 

Faḍma n 
Mḥemmed 
 

 
    63 

 
Leεzib n Ccix 
(tezweǧ ɣer Draε 

Teɣra aseggas n 
taεrabt d wayeḍ n 
tefransist 

-Taqbaylit 
-Taεrabt 
-Tasransist 

 
Aεmer 

Leεzib n Ccix 

-Yeɣra tafransist d 
cwiṭ n taεraft. 
-D amedyaz, 
yettaru isefra. 
-Yella-d di tfaska n 
tmaziɣt di Bgayet, 
2002. 

 
-Taqbaylit 
-Taεrabt 
-Tasransist 



2. Amawal 

 

 
Awal s tmaziɣt 
 

 
Aknaw s tefransist 

 
                   Aɣbalu 

 
Uwqam 
 
Talsa 
 
Ugaraw 
 
Azayez 
 
Taggayin 
 
Unfufed(anfufed) 
 
 Taleqqi 
 
 
 
Tudyizt 
 
Yesselɣay 
 
Tumant 
 
Aram 
 
Iseɣ 
 
Timsehrest 
 
Asezrer 
 
Tamrayt 

Tactelt 

Timsislit 
 
Arem 

Océan 
 
Public 

Goût  

Colonisation 
 
Influence 
 
Lente 

Initiation 
 
Conséquence 
 
Phonétique 

/ 
 
 Habib Allah Mansouri  P 66 
 
Habib Allah Mansouri  P 89 

/ 

/ 

/ 
 
/ 

Tanwalt 

3.Ammud 

 

1. Tafekka n umdan 
 

1. Taqejmurt n sebεa tefla. 

       Aqadum(udem). 

 

2. Tagertilt i ɣef qqimen xemsa n ṭelba. 

        Afus. 

 

3. Sin waklan deg yiwet n tekwet. 

   Allen. 

 

4. Aferraḥ di tsemḍet. 

   Ameẓẓuɣ d telɣet. 

 

5. Lluḥ i ɣef ttazzalen waman ur irekku. 

Iles. 

 

6. Agermum bu sebεa n tiffaḍ. 

  Aqerru. 

 

7. Adrar, adrar, adrar 

     s deffir d lmir. 

   Aḍad. 

 

2. Axxam n leqbayel 

 
8. Ciṭṭeḥ n lbaz,  

       yečča-t umehraz. 

          Iɣiɣden. 



 

 

 

9. Jeddi ybub jida, 

         jida tbub tiḥdayin-is. 

          Sqef. 

 

10. Tidekt timerdeddekt, 

      ifrax seddaw-s. 

       Imdanen daxel n uxxam. 

 

11. Tidekt timerdiddikt, 

      ifrax seddaw-s. 

       Axxam d medden. 

 

12. Deg yiḍ ttemzemmamen, 

deg uzal ttemyexẓaren. 

Lelwaḥ n tewwurt. 

 

13. Sbeḥ ttemfaraqen, 

deg yiḍ ttemεanaqen. 

  Ṭṭaq. 

 

 

3. Allalen 
 

14. Izem iεussen axxam. 

         Leqfel. 
 

15. Taqbuct n lmerjan i wumi zzin yizan. 

         Lkanun. 

 

16. Tabaqit n lmerjan ur tezzin fell-as yizan. 

         Lkanun. 

 



 

 

17. Taẓeεkukt n uɣerda tcebbeḥ tazeqqa. 

         Lamba(taftilt). 

 

18. Aεeqqa n yired yeččur axxam. 

         Taftilt( tacumεet). 

 

19. Teqqim ad tett iẓerman-is. 

  Tacumεet. 

 

20. Afus-is deg ufus-inu, 

     lḥes-is yewweḍ agemmaḍ. 

      Taqabact. 

 

21. Afus-is deg ufus-inu, 

     lḥes-is ha-t-akka agemmaḍ. 

      Taqabact. 

 

22. Afus-is deg ufus-inu, 

     netta la iyi-tesselqaḍ. 

       Tiflewt. 

 

23. Afus-is deg ufus-inu, 

     netta la iyi-d-tesselqaḍ. 

       Tiflewt. 

 

24. D iḥlalaḍen d iblalaḍen, 

         skud  tamurt ur iwiḍen. 

       Iṣurdiyen (idrimen). 

 

25. Ḍeddreɣ-tt ɣer temda teεreq. 

       Tisegnit. 

 

26. Taculliḍt n cellebṭi, imi-is dec. 

  Tisegnit. 



 

 

 

27. Derbala fi debala, 

ur as-tekki tisegnit n leεmer. 

 Tayaẓilt. 

 

28. Iger amellal i ɣef kessent tiɣeṭṭen tiberkanin. 

        Tiferket d tira. 

 

29. Čenččina, 

     Ṭenṭuna, 

Yelli-s n yelli-s n ṣelṭana. 

  Ṣrima 

 

30. Jeddi ay ameεkukuc ameεkukuc, 

        ay  ameεwaju n tikli. 

       Lmaεun. 

 

31. Jeddi ay ameεkukuc, 

ay amezlagu n tikli, 

yiwen ufus timendeffirt, 

wayeḍ yettazu tixsi. 

Lmaεun d inzel. 

 

32. Jeddi ay ameεkukuc ameεkukuc, 

ay amezlagu n tikli, 

tifettusin-is ɣer deffir, 

netta yettazu tixsi. 

Lmaεun. 

 

33. Ay lḥiɣ d way lḥiɣ, 

ur smideɣ tasurift. 

Tiberkect. 

 

34. Jeddi yebbenṭeḥ, jida tceṭṭeḥ. 



 

 

         Alemsir d taɣerbalt. 

 

35. Kazirna n lεesker, 

     win i d-iḍallen ad as-kksen aqerru. 

        Ẓalamiṭ. 

 

36. Yersa(yelsa) abernus  d amellal, tacacit tazeggaɣt. 

               Ẓalamiṭ. 

 

37. Sin waklan begsen s yiwet n tɣeggaḍt. 

       Tasilt d taseksut. 

 

38. Tlata drareḥ, 

     si Moḥ w Ṣaleḥ, 

     Aεmer cebbayeḥ. 

      Inyen,tasilt d taseksut. 

 

39. Tezdel fell-asen, 

     ur tessin lεedda-nsen. 

      Tacacit. 

 

40. Tezdel fell-asen, 

      ur tessin leεdad-nsen. 

        Tacacit. 

 

41. Taseε(taseεdit) belqasem truḥ ɣer ljameε n at Qasem. 

         Tabrat. 

 

42. Tesεa ifassen, 

         tesεa iḍarren, 

        nettat tleḥḥu ɣef uqerru. 

        Taberwiḍt. 



 

 

 

43. Yebges yexnunes. 

       Imeṣleḥ. 

 

44. Yesεa uglan deg uεebbuḍ-is. 

          Amger. 

 

45. Sin bedden, 

   Sin cdedden, 

    Σabdella ad asen-itedden. 

     Tiragliwin d ifeggagen. 

 

46. Itḥezzem itlezzem, 

ibedd di tiɣilt am yizem. 

    Atemmu. 

 

47. Taɣaḍt timgeǧǧeḍt, 

ayen i d-texra teččeḍ-t. 

    Tisirt n lqehwa. 

 

48. Jida tceṭṭeḥ, 

 jeddi yebbenṭeḥ. 

   Iɣuraf n tisirt n irden. 

 

49. Lluḥ imlebbeḥ, 

yekcem tiẓgi inuḍeḥ. 

  Timceḍt. 

 

50. S wadda d tiẓgi, 

s ufella d agni. 

  Agertil.  

 

51. Yexla yuf, 

yeεmer yuf, 



 

 

d acu i dergen a Mexluf. 

   Akufi. 

 

52. Yeεmer yuf, 

yexla yuf, 

 acu i k-dergen a Mexluf. 

   Akufi. 

 

53. Yečča armi yezzembel, 

 yessegra-d zbel. 

   Akufi. 

 

54. Yetḥezzem, 

yettlezzem, 

ay reεεed am yizem. 

  Ṭṭbel. 

 

55. Σemmi Rabeḥ, 

iḍeggir rrbeḥ,, 

yettaǧǧa lexṣara. 

  Aɣerbal. 

 

56. Yebna jeddi axxam, 

ad terreḍ leḥsab i yetran deg yigenni, 

ur tettarraḍ leḥsab i ṭṭwaqi-is. 

  Aɣerbal. 

 

57. Ṭṭfeɣ yemma-s, 

     teṭṭuki yelli-s. 

    Timukḥelt 

 
58. Tabaqit n lmerjan i wumi ttezzin yizan. 

        Timest. 



 

 

 

59. Tettett ur treggu, 

     mi teswa aman ad temmet. 

        Timest. 

 

4. Amaḍal 
 

60. Tabaqit n lbaqiya, 

      ččan seg-s meyya, 

      tuɣal-d akken tella. 

         Tala. 

 

61. Tabaqit n lbaqiya, 

skud ččan εecremya, 

ad d-tuɣal akken tella. 

         Tala. 

 

62. Tabaqit n lnaqiya, 

ččan seg-s 400, 

tuɣal-d akken tella. 

Tala. 

 

63. Σemmi ḥaḥa, 

yusa-d yettlawaḥ, 

iɣum ẓẓerb yerna amraḥ. 

    Adfel.  

 

64. Nuɣen di rebεa, 

uzlen di rbeεṭac. 

       leεyun n waman. 

 

65. Akran-iw giḥgiḥ skud tamurt ur ingiḥ. 

       Aqebli. 



 

 

 

66. Ad leḥḥuɣ ur qḍiεeɣ mmi-s n wuwday. 

        Abrid. 

 

67. I iɣezzif d wuɣezzif 

           ur yewεi taẓeεkukt n uɣyul. 

                Abrid. 

68. Imecḥaḍen ilwawaḍen, 

skud tamurt ur iwiḍen. 

        Iberdan. 

 

69. Ijukḍan ilwawaḍen, 

skud tamurt ur iwiḍen. 

        Iberdan. 

 

70. Ḍeggreɣ-tt, 

     mi ruḥeɣ tedda, 

     mi tewweḍ ɣer tewwurt tuɣal-d. 

               Tili. 

 

71. Leḥḥuɣ tettabeε-iyi. 

        Tili. 

 

72. Tezger ur tellixs. 

          Tili. 

 

73. Tezger i wasif ur tellixs. 

          Tili. 

 

74. Taεekkazt n belεebbas, 

      i yleḥḥun am yiḍ am wass. 

         Asif. 



 

 

 

75. Taεekkazt benεekkaz, 

      i yleḥḥun deg yiḍ deg wass. 

         Asif. 

 

76. Tablaḍt n nḥas, 

     izrem yenneḍ-as, 

     win yellan d lḥadeq  iḍal-as. 

        Lebḥer. 

 

77. Tablaḍt n nḥas, 

     izrem yenneḍ-as, 

     win yellan d dadda  yessak-as. 

        Lebḥer. 

 

78. Ur nezmir ad t-nṭebbeq, 

d sserdin ur nezmir ad ten-neḥseb. 

      Lebḥer d itran. 

 

79. Tabaqit n nḥas ur nettnefḍas. 

           Igenni. 

 

80. Tabaqit n nḥas ur tettruz, ur tettnefḍas, 

ala Ṛebbi i as-izemren. 

           Igenni. 

 

81. Tleḥḥu tfesser ticeṭṭiḍin-is. 

          Tagut. 

 

82. Ad tleḥḥu tfetter ticeṭṭiḍin-is. 

          Tagut. 

 

83. Ilul-d mecṭuḥ, 

yuɣal d ameqqran, 



 

 

yuɣal d amectuḥ. 

  Aggur. 

 

84. Ṭbeq n tmellalin. 

          Igenni s yitran. 

 

85. Sin cewwac, 

deg yiwen llefrac, 

yiwen yesεa lmeḥna, 

wayeḍ ulac. 

    Itri d waggur. 

 

86. Skend skendac, 

Sqen sqammac, 

yiwen yesεa lmeḥna, 

wayeḍ ulac. 

  Itri d waggur. 

 

87. Zerεeɣ timceḍṭ n ibawen, 

     tegra-d igawawen. 

         Itran. 

 

88. Zerεeɣ timceḍṭ n ibawen, 

     tegra-d akk igawawen. 

         Itran. 

 

89. Zerεeɣ timmeẓt n yibawen, 

      tegra-d akk igawawen. 

         Itran. 

 

90. Tummeẓt n yibawen, 

      tegra-d  igawawen. 

         Itran. 

 



 

 

91. Imecḥaḍen ilwawaḍen, 

Skud tamurt ur iwiḍen. 

Lebreq. 

 

92. Yeggan ur yettenker, 

     tetett ur treggu, 

    yettruḥu ur d-yettuɣel. 

  Tamurt,timest d dduxan. 

 

93. Sin lεadi εdelni 

    sin lemzahir zehherni 

    sin lemṣabeḥ ṣebbeḥni 

     ini-tt-id neɣ kker syen-i. 

Igenni d tmurt, aqebli d rrεud, iṭij d tziri. 

 

5. Agama: 

Iɣersiwen 

 

94. Ad ileḥḥu ibbib tiẓgi. 

    Aqenfud. 

 

95. Tiẓgi tuder ad d-tessew. 

         Aqenfud. 

 

96. Ibed ɣef ṭṭaq, 

     yettak ifelfel d aḥerraq. 

       Ayaziḍ. 

 

97. Ibed ɣef ṣṣur, 

    yessawal a Mensur. 

        Ayaziḍ. 

 



 

 

98. Ibed s ufella n ṣṣur, 

    yessawal a Mensur. 

        Ayaziḍ. 

 

99. Rric ḥuli, 

     leklam ṛumi, 

     fru-tt-id neɣ kker syen-i. 

       Tifirellest. 

 

100. Sin bedden, 

                 sin cdedden,  

                wayeḍ yeqqar abaden. 

          Aqjun. 

 

101. Sin bedden, 

                sin cdedden,  

               yiwen yeqqar abaden. 

          Aqjun. 

 

102. Tettali lewεur,  

     ur tzegger isaffen. 

                Taweṭṭuft.  

 

103. Netta-t teqqim di nnuba, 

                 Arraw-is ddan ɣer ssuq. 

                Taɣaḍt. 

 

104.Taqeṭṭiṭ n uksum, 

    tuffaḍt n lḥiḍ. 

    Aɣerda. 



 

 

 

105.S ufella d lluḥ, 

      s wadda d lluḥ, 

      ɣer daxel d rruḥ. 

   Ifker. 

 

106.S ufella d lluḥ, 

s wadda d lluḥ, 

s daxel d rruḥ. 

   Ifker. 

 

107.Imečč uksum-is, 

     ẓẓay iɣessan-is, 

     ha-tt-akka deg uxxam ad txeddem cɣel-is. 

      Taculliḍṭ1. 

 

108. Tennegdem ur tenɣil. 

         Tamaẓagt n tfunast. 

 

109.Tennegdem ur tenɣil. 

   Tamaẓagt n Taɣaḍt. 

 

110.Zhir yella, 

aɣrum yewwa, 

timest ulac. 

Taɣrest n tzizwa d uɣrum-nsent. 

 

111.Zliɣ tixsi gar iẓra, 

qqimen-d iɣessan-is d lmarsa. 

   Tilket. 

 

112.Sεeddi-iyi asif, 

                                                             
1 Aglim n yizimer mi ara tcuffen. 



 

 

tasawent  ad aliɣ weḥdi. 

sεeddi-iyi iyuzaḍ, 

takessart ad ṣubbeɣ weḥdi. 

  Taweṭṭuft 

            Imɣan 

113.Aṣenduq lmeɣluq ayen yellan deg-s meεcuq. 

           Tajujet. 

 

114.Zerεeɣ tummeẓt n yiweṭṭen, 

     tefka-d icciwen n tɣeṭṭen. 

        Left n lekbayel. 

 

115.Zerεeɣ timmeẓt n yiweṭṭen, 

     tegra-d icciwen n tɣeṭṭen. 

        Left n lekbayel. 

 

116. S wadda d agni, 

          s ufella d tiẓgi. 

       Lleft. 

 

117. Sin waklan εelqen si tmiṭ. 

          Iεeqqayen n uzemmur. 

 

118. Sin waklan begsen s yiwet ntɣeggaḍt. 

           Iεeqqayen n uzemmur. 

 

119. Sebεa waklan ṭfen seg yiwet n tinzert. 

    Iεeqqayen n uzemmur. 

 

120. Zliɣ azger deg udrar, 

        leḥmali wwḍent-d aẓaɣar. 

      Amurej. 

 



 

 

121. S wadda yekref s ufella yenfeε. 

        Tibṣelt. 

 

122. Taqbuct n lfeṭṭa,  

     i yεelleqen ɣer tseṭṭa. 

       Taremmant. 

 

123. Taqbuct n lfeṭṭa,  

     tεelleq ɣer tseṭṭa. 

       Taremmant. 

 

124. Nettat anect n lbunya, 

    arraw-is εeddan i meyya. 

       Taremmant. 

 

125. Aṣenduq lmeɣluq 

Irden-is d izeggaɣen. 

       Taremmant. 

 

126. Tekkernenni, 

     tebbernenni, 

     terra taqemmuct-is deg yigenni. 

          Takernust. 

 

127. Muqleɣ-tt teεǧeb-iyi, nuleɣ-tt tesbehdel-iyi. 

           Takermust. 

 

128. tekkernenni, 

     tebbernenni, 

     tiwweḍ s igenni, 

     teqqen-d lḥenni. 

       Tačinat. 

    

129.   tekkernenni, 



 

 

      tebbernenni, 

      teqqen-d lḥenni, 

       ur as-yehwi. 

       Tačinat.   

 

130. teččernenni, 

     tebbernenni, 

     tenṭew s igenni, 

     teqqen lḥenni. 

       Tačinat. 

    

131. Ṭṭfeɣ  deg umrar, 

     yenhez udrar. 

      Aḍil(tiẓurin). 

 

132. Jebdeɣ aḍar, 

    yenhez udrar. 

        Taxsayt. 

 

133. Jebdeɣ aḍar, 

    yenhed udrar. 

        Taxsayt neɣ Aḍil. 

 

134. Jebdeɣ-d amrar, 

     ihuz udrar. 

        Aεric n waḍil 

 

135. Sekkan εbid, 

ɣer daxel ḥemra, 

s ufella ǧdid. 

Tadellaεt. 

 

136. Nettat am lbunya, 

    arraw-is di meyya. 



 

 

     Tadellaεt 

 

137. Tesεa afriwen ur tettafeg, 

tesεa akuffay ur tetteẓẓeg. 

           Taneqlet. 

 

138. Tesεa ifriwen ur tettseffiq, 

        tesεa akuffay ur tessuṭuḍ. 

          Taneqlet.  

  

6. Tadiyyanit 

 
139. Aṣenduq lmeɣluq i d-yekkan nnig ssuq. 

           Lmegget. 

 

140. Yeɣli-aneɣ itbir ɣer lbir, 

     ma neddem-it-id ur as-nezmir, 

     ma neqqim irkeb-aneɣ lḥir. 

            Lmegget. 

 

141. Yeɣli-d umenqar seg yigenni, 

        ur tyerẓi ḥed siwa aṛumi. 

         Remḍan. 

 

7. Timseɛraq nniḍen.  

 
142. Aqerru-is di tmest, 

     iḍarren-is deg waman. 

              Igaru(igirru). 

 

143. D amellal am tmellalt, 

     isess aman am yizger.  

         Arukti. 



 

 

 

144. D amellal am yizimer 

     isess aman am yizger. 

        Arukti. 

 

145. D amellal am yizimer 

ay ttess aman am yizger. 

        Arukti. 

 

146. Greɣ afus-iw ɣer lbir, 

     ddem-aɣ-d tamellalt n yitbir. 

             Udi (dhan). 

 

147. Breɣ afus-iw ɣer lbir, 

     ddem-aɣ-d tamellalt n yitbir. 

             Udi(dhan). 

 

148. Greɣ afus-iw di lbir, 

     ddem-aɣ-d tamellalt n yitbir. 

           Udi(dhan). 

 

149. Jeddi bu negrar, 

    yeṣreε akk slaṭen, 

    yerna tisekrin n udrar. 

           Nadam. 

 

150. Ẓid am sker, 

     ẓẓay am uqenṭar, 

    ur yettnuzu di leswaq, 

    ur t-id-ttawin tuǧǧar. 

        Nadam. 

 

151. Tabaqit n lmerjan, 

i wumi nḍen yizan. 



 

 

        irig d lεibad. 

 

152. tekkernenni, 

     tebbernenni, 

     tewweḍ s igenni, 

     tečča-d aksum ur d-tenni. 

        Tarṣaṣt. 

 

153. tekkernenni, 

     tebbernenni, 

     tenṭew s igenni, 

     teqqen-d lḥenni ur as-yehwi. 

        Tarṣaṣt. 

 

154.Tettafeg bla ifriwen, 

         tettett aksum bla tuɣmas. 

        Tarṣaṣt. 

 

155. Ččiɣ takufit ur rwiɣ. 

        Tamellalt. 

 

156. Refdeɣ-tt tujjaq, 

serseɣ-tt tujjaq, 

amek ara as-xedmeɣ ay axellaq. 

            Sensla. 

 

157. Refdeɣ-tt ad tettru, 

serseɣ-tt ad tettru. 

           Sensla. 

 

158. Lḥaǧa-inek, 

sexdameɣ-tt kter-ik. 

          Isem. 

 



 

 

159. Ilul-d ɣef rebεa, 

       yuɣal ɣef sin, 

       yuɣal ɣef tlata. 

       Amdan. 



                                               4.Takerḍa taraklant 

 



 



 


